
1 
 

8 апрелы 2001 азы 

 

Республикӕ Хуссар Ирыстоны Конституци (Сӕйраг закъон) 

 

 

Райст ӕрцыд Хуссар Ирыстоны ӕппӕтадӕмон хъӕлӕскӕныны 

(референдумы) руаджы 2001 азы 8 апрелы  

2002 азы 10 июлы ивындзинӕдтӕ, 

2004 азы 21 январы ивындзинӕдтӕ,  

2004 азы 3 марты ивындзинӕдтӕ, 

2005 азы 20 апрелы ивындзинӕдтӕ, 

2005 азы 27 декабры ивындзинӕдтӕ, 

2006 азы 19 майы ивындзинӕдтӕ, 

2008 азы 29 октябры ивындзинӕдтӕ, 

2008 азы 19 ноябры ивындзинӕдтӕ, 

2009 азы 30 декабры ивындзинӕдтӕ, 

2010 азы 3 февралы ивындзинӕдтӕ, 

2010 азы 24 декабры ивындзинӕдтӕ, 

2011 азы 20 апрелы ивындзинӕдтӕ, 

2012 азы 8 февралы ивындзинӕдтӕ, 

2013 азы 30 январы ивындзинæдттимæ, 

 2013 азы 20 марты ивындзинӕдтӕ, 

2013 азы 27 декабры ивындзинӕдтӕ, 

2014 азы 7 майы ивындзинӕдтӕ, 

2015 азы 30 декабры ивындзинæдтимæ, 

2016 азы 30 ноябры ивындзинӕдтӕ йӕм бахӕсгӕйӕ 

2019 азы 11 апрелы ивындзинæдтимæ. 

 

Мах, Республикӕ Хуссар Ирыстоны адӕм, нӕ абоны ӕмӕ фидӕны фӕлтӕры 

раз бӕрндзинад ӕнкъаргӕйӕ, нӕ фыдыбӕстӕйы ӕдасдзинад ӕмӕ размӕцыд 

бахъахъхъӕнынмӕ тырнгӕйӕ, ӕмбарады ӕппӕтнымад принциптӕ ӕмӕ 

нациты хӕдуагӕвӕрдӕй бындуриуӕггӕнгӕйӕ, Республикӕ Хуссар Ирыстоны 

паддзахадон суверенитеты Декларацийӕ къухдариуӕггӕнгӕйӕ, адӕмы ӕмӕ 

ӕмбӕстӕгты бартӕ ӕмӕ сӕрибардзинад фидаргӕнгӕйӕ, политикон ӕмӕ 

ӕхсӕнадон арӕзты бындуртӕ фидаргӕнгӕйӕ, сидӕм ӕмӕ фидар кӕнӕм 

Республикӕ Хуссар Ирыстоны Конституци. 

I сӕр. РЕСПУБЛИКӔ ХУССАР ИРЫСТОНЫ КОНСТИТУЦИОН АРӔЗТЫ 

БЫНДУРТӔ. 

 

1 уац 

1. Республикӕ Хуссар Ирыстон – Паддзахад Алани – суверенон демократон 

барадон паддзахад, сырӕзт Хуссар Ирыстоны адӕмы хӕдуынаффӕйӕ. 

Республикӕ Хуссар Ирыстон ӕмӕ Паддзахад Алани – дыууӕ номы сты 

ӕмбар. 

2.  Республикӕ Хуссар Ирыстоны суверенитет хахъхъӕнӕг ӕмӕ 

хицауиуӕгады иунӕг гуырӕн сты Республикӕ Хуссар Ирыстоны адӕм. 

3. Адӕм ӕххӕст кӕнынц сӕ бартӕ референдумтӕ ӕмӕ сӕрибар ӕвзӕрстытӕ 

уадзыны, афтӕ ма паддзахадон хицауады органтӕ ӕмӕ бынӕттон 

хӕдразамынады органты руаджы. 

4. Республикӕ Хуссар Ирыстоны хицауад хи бакӕныны бар никӕмӕн ис. 

Хицауад тыхӕй байсын кӕнӕ хицауады ӕххӕстбартӕ хи бакӕнын нымад у 

адӕмы ныхмӕ иууыл стырдӕр фыдракӕндыл ӕмӕ ӕфхӕрд цӕуы закъонмӕ 

гӕсгӕ. 

 

2 уац 

1. Республикӕ Хуссар Ирыстоны Конституцийӕн ис иууыл уӕлдӕр 

юридикон тых ӕмӕ комкоммӕ архайд. 

2. Республикӕ Хуссар Ирыстоны Конституцийы ныхмӕ закъӕттӕ ӕмӕ 

нормативон барадон акттӕн нӕй юридикон тых. 

 3. Республикӕ Хуссар Ирыстоны закъӕттӕ хъуамӕ мыхуыр цӕуой 

официалон ӕгъдауӕй. Мыхуыр цы закъӕттӕ не ’рцӕуой, уыдонӕй архайӕн 

нӕй. 

4. Адӕмы ӕмӕ ӕмбӕстаджы бартӕ, сӕрибардзинад ӕмӕ хӕстимӕ баст 

Республикӕ Хуссар Ирыстоны Президент, Республикӕ Хуссар Ирыстоны 

Хицауад, Республикӕ Хуссар Ирыстоны Парламент, Республикӕ Хуссар 

Ирыстоны Паддзахадон Хицауады бынӕттон органты нормативон барадон 

акттӕй нӕй Республикӕ Хуссар Ирыстоны территорийыл архайыны бар, кӕд 

ӕмӕ официалон ӕгъдауӕй мыхуыр не ’рцӕуой ӕппӕт адӕмӕн зонынӕн, 

уӕд. 

5. Ӕппӕтнымад принциптӕ ӕмӕ ӕхсӕнадӕмон барады нормӕтӕ ӕмӕ 

Республикӕ Хуссар Ирыстоны ӕхсӕнадӕмон бадзырдтӕ сты йӕ барадон 

системӕйы ахсджиаг хай. 

6. Республикӕ Хуссар Ирыстоны территорийыл уӕвӕг паддзахадон 

хицауиуӕгад ӕмӕ разамынады органтӕ, бынӕттон хӕдразамынады органтӕ, 

бӕрнджын адӕймӕгтӕ, ӕмбӕстӕгтӕ ӕмӕ сӕ баиугӕндтӕ, ӕмӕ ӕндӕр 

гоймӕгтӕ хӕсджын сты, цӕмӕй ӕххӕст кӕной Республикӕ Хуссар 

Ирыстоны Конституци ӕмӕ закъӕттӕ. 

 

3 уац 

1. Республикӕ Хуссар Ирыстон хӕдбарӕй бӕрӕг кӕны йӕ паддзахадон-

барадон статус, скъуыддзаг кӕны политикон, экономикон, социалон-

культурон рӕзты фарсатытӕ. 

2. Республикӕ Хуссар Ирыстон арæзт у фондз административон-

территориалон иуæгæй: сахар Цхинвал, Знауыр, Ленингор æмæ Цхинвалы 

районтæй. 

3.Республикӕ Хуссар Ирыстоны территоримӕ нӕй фæныхилӕн æмæ дзы 

нӕй фӕиртасӕн. Республикӕ Хуссар Ирыстоны суверенитет æмæ 

территориалон æнæхъæндзинад бахъахъхъæнын хауы паддзахады иууыл 

ахсджиагдæр функцитæм. 

4. Республикӕ Хуссар Ирыстоны территори, статус æмæ арæнтæн нæй 

фæивӕн æнæ йæ адæмы разыдзинадӕй.  

5. Республикӕ Хуссар Ирыстоны сæйраг сахар у Цхинвал, йæ статус ын 

бæрæг кæны конституцион закъон. 

 

4 уац 

1. Республикӕ Хуссар Ирыстоны паддзахадон æвзæгтæ сты ирон æмæ 

уырыссаг æвзæгтæ. Республикӕ Хуссар Ирыстоны Паддзахадон 

хицауиуӕгады органты иууыл ахсджиагдæр хæс у ирон æвзаг 

бахъахъхъæнын æмæ йӕ райрæзын кӕнын. 

2. Республикӕ Хуссар Ирыстоны паддзахадон хицауиуӕгад, паддзахадон 

разамынад æмæ бынæттон хæдразамынады органты официалон æвзæгтыл 

нымад цæуынц ирон æмæ уырыссаг æвзæгтæ, Республикӕ Хуссар Ирыстоны 

гуырдзиаг адæмыхатты æмдзыгуырӕй цæрæн бынæтты официалон æвзагыл 

нымад цæуы гуырдзиаг æвзаг. 

3. Республикӕ Хуссар Ирыстоны цæрӕг адæмӕн ис сæрибарæй сæ мадæлон 

æвзаг ахуыр кæнын, пайда дзы кæнын æмæ йӕ парахат кæныны бар. 

 

5 уац 

1. Республикӕ Хуссар Ирыстоны паддзахадон хициуады системæйӕн йӕ 

бындур у закъондæттынадон, æххæстгæнæг æмæ тæрхондонон хицауадыл ӕй 

дих кæныны принцип. 

2. Закъондæттынадон, æххæстгæнæг æмæ тæрхондонон хицауады органтæ сæ 

æххæстбарты арæнты сты хæдбар. 

3. Республикӕ Хуссар Ирыстоны паддзахадон хицауады органты ’хсæн 

быцӕуаг фарстаты хицӕндзинӕдтӕ скъуыддзаг цӕуынц разыгӕнӕн 

процедурæты æххуысæй.  

 

6 уац 

Республикӕ Хуссар Ирыстоны нымад цӕуы хæдразамынад æмæ йын ис 

гаранти. 

 

7 уац 

1. Республикӕ Хуссар Ирыстоны паддзахадон хицауиуӕгад ӕххӕст кӕнынц 

Республикӕ Хуссар Ирыстоны Президент, Республикӕ Хуссар Ирыстоны 

Парламент, Республикӕ Хуссар Ирыстоны Хицауад, Республикӕ Хуссар 

Ирыстоны тæрхондæттæ æмæ паддзахадон хицауады бынæттон органтæ. 

2. Республикæ Хуссар Ирыстоны Президенты, Республикӕ Хуссар Ирыстоны 

Парламенты, бынæттон минæварадон органты æвзæрстытæ, афтӕ ма 

референдумтӕ уагъд цæуынц æппæтиумæйаг, æмбар æмæ комкоммæ 

æвзарæн барты бындурыл сусæг хъæлæс дӕтгӕйӕ.  

 

8 уац 

Республикӕ Хуссар Ирыстон аразы ахастытӕ Республикæ Цæгат Ирыстон-

Аланиимæ этникон, националон, историкон-территориалон иудзинад, 

социалон-экономикон æмæ культурон интеграцийы бындурыл. 

 

9 уац 

Республикӕ Хуссар Ирыстоны экономикæ архайы, хицауад кӕмӕн 

разамынад кӕны, базарадон-хæдзарадон социалон ӕргомздӕхты ахӕм 

принципты бындурыл. 

 

10 уац 

Республикӕ Хуссар Ирыстонӕн ис ӕндӕр паддзахадтимӕ цӕдисы бацӕуын 

ӕмӕ йе ‘ххӕстбарты кӕцыдӕр хай ӕххӕст кӕнынад цӕдисы уӕнгтӕм 

адӕттыны бар. 

 

11 уац 

1. Республикӕ Хуссар Ирыстоны ӕддагон политикӕ бындуриуӕг кӕны ахӕм 

принциптыл: 

1) ӕппӕтиумӕйаг ӕмӕ рӕстаг дунемӕ тырнындзинад; 

2) иумӕйагӕй пайда ӕмгуыстад; 

3) коллективон ӕдасдзинады системӕмӕ бахызт; 

4) ӕхсӕнадӕмон организацитӕ ӕмӕ ӕндӕр иугӕндты уӕнг суӕвын. 

2. Ӕхсӕнадӕмон барады ӕппӕтнымад принциптӕ ӕмӕ нормӕтӕ, афтӕ ма 

Республикӕ Хуссар Ирыстоны ӕхсӕнадӕмон бадзырдтӕ сты ӕндӕр 

паддзахадтимӕ ахастыты бындур. 

 

12 уац 

1. Зӕхх, зӕххы арфытӕ ӕмӕ ӕндӕр ӕрдзон хъомысад, афтӕ культурон 

хъӕздыгдзинӕдтӕ, историон нысаниуӕгджын цыртдзӕвӕнтӕ сты адӕмы 

исбон, паддзахад сӕ пайда кӕны ӕмӕ сӕ хъахъхъӕны, куыд Республикӕ 

Хуссар Ирыстоны ӕмбӕстӕгты цард ӕмӕ архайды бындур, афтӕ. 

2. Закъон скъуыддзаг кӕны зӕхх, зӕххы арфытӕ ӕмӕ ӕндӕр ӕрдзон 

хъомысадӕн хицау чи у, куыд дзы пайда цӕуы ӕмӕ сыл кӕй бар цӕуы, уый. 

 

13 уац 

Республикӕ Хуссар Ирыстоны нымад цӕуынц паддзахадон, муниципалон, 

хисӕрмагонд, коллективон ӕмӕ ӕндӕр ахӕм исады хуызтӕ ӕмӕ ифтонг 

цӕуынц иухуызон барад хъахъхъӕныны фӕрӕзтӕй.  

 

14 уац 

1. Ӕхсӕнадон ӕмӕ дины иугӕндтӕ закъоны раз сты ӕмбар. 

2. Ӕхсӕнадон ӕмӕ дины иугӕндты сырӕзт ӕмӕ архайдӕн бар нӕй, кӕд ӕмӕ 

сӕ нысан ӕмӕ архайд здӕхт сты Республикӕ Хуссар Ирыстоны 

конституцион арӕзты бындуртӕ тыхӕй фӕивын ӕмӕ йын йӕ 

ӕнӕхъӕндзинад фехалын, паддзахады ӕдасдзинад ӕмӕ ӕхсӕнады 

хӕрзнамысы уаг пырх кӕнын, нациты ӕхсӕн ӕмӕ динон ныхмӕлӕудтӕ 

цырын кӕнынмӕ. 

3. Дины иугӕндтӕ хицӕн сты паддзахадӕй. 

 

15 уац 

Республикӕ Хуссар Ирыстон уадзы фӕсивӕдӕн алывӕрсыг хъомылад ӕмӕ 

ахуырад райсын, афтӕ ма сӕ ныхфыст, сӕ арӕхст ӕмӕ квалификацийы 

ӕмвӕзадмӕ гӕсгӕ уыдон куысты бынӕттӕй ифтонг кӕнынмӕ здӕхт активон 

фӕсивӕдон политикӕ  

 

16 уац 

1. Республикӕ Хуссар Ирыстонӕн ис йӕхи ӕмбӕстагдзинад. 

2. Республикӕ Хуссар Ирыстоны ӕмбӕстагӕн нӕй йӕ ӕмбӕстагдзинад 

айсыны кӕнӕ йӕ фӕивыны бар. Ӕмбӕстагдзинад райсыны фӕтк ӕмӕ 

бындуртӕ нысан кӕны конституцион закъон.  

3.Республикӕ Хуссар Ирыстоны ис дывæр æмбæстагдзинады бар. 

4. Республикӕ Хуссар Ирыстоны фæсарæйнаг æмбæстæгтæ æмæ, 

æмбæстагдзинад кӕмӕн нӕй, уыцы адæмæн лӕвӕрдӕуы бар æмæ 

сæрибардзинады гаранти Сæйраг Закъон æмæ ӕхсӕнадӕмон барады 

нормӕтӕм гæсгæ. 

 

17 уац 

Республикӕ Хуссар Ирыстонæн ис паддзахадон нысӕнттӕ – герб, тырыса, 

гимн. Уыдонӕн сæ афыст æмæ сӕ официалонӕй пайда кӕныны фæтк 

фидаргонд цæуынц конституцион закъӕтты. 

 

II хай. АДÆЙМАДЖЫ ÆМБÆСТАГОН БАРТÆ, СÆРИБАРДЗИНАД ÆМÆ 

ХÆСТÆ. 

 

18 уац 

Республикӕ Хуссар Ирыстоны нымад цӕуынц адæймаг æмæ æмбæстаджы 

бартæ æмæ сæрибардзинад æхсæнадæмон барады нормæтæ æмæ 

æппæтнымад принциптæм гæсгæ ӕмӕ сын ис гаранти ацы Конституциимӕ 

ӕмразыйӕ. 

 

19 уац 

1.Адæймагӕн йӕ сӕйраг бартæ æмæ сæрибардзинад сты ӕнӕ фӕиртасгӕ 

ӕмӕ йын лæвæрд сты йæ райгуырдæй фæстæмæ  

2.Адæймаг æмæ æмбæстаджы бартæ æмæ сæрибардзинад æххæст кæнгӕйӕ 

хӕлд ма хъуамæ цӕуой æндæр адæймӕгты бартæ æмæ сæрибардзинад. 

 

20 уац 

1. Фӕллой у сӕрибар. Алкæмæн дæр бар ис йæ куысты арӕхстӕй пайда кӕна 

йӕхи фӕндонмӕ гӕсгӕ.  

2. Тыхбыны куыстӕн уӕвӕн ис æрмæстдæр тæрхондоны рахастмӕ гæсгæ 

кæнæ та уӕлвӕткон кæнæ хӕстон уавæрты. 

3. Нымад цӕуынц фæллойадон быцӕуты фӕдыл бартӕ сӕ райхалынӕн 

закъонӕй нысангонд фӕткӕй пайда кӕнгӕйӕ, уыцы нымӕцы куыстурӕдӕй 

дӕр. 

4. Алкæмæндæр бар ис ӕмӕ йын уа, æдасдзинад æмæ æнæниздзинад 

хъахъхъæныны домæнтæн дзуапп чи дӕтты, ахӕм куысты уавӕртӕ. 

 

21 уац 

1. Алкæмæндæр ис улæфты бар. 

2. Фӕллойадон бадзырдмæ гæсгæ чи кусы, уыдонӕн лӕвӕрд цӕуы закъонмӕ 

гӕсгӕ фидаргонд куыстбоны дæргъ, бæрæгбонон æмæ æрвылкъуырион 

æнцойбонтӕ, афтæ ма æрвылазон фидгӕ улӕфты ӕмгъуыд.  

 

22 уац 

1. Алкæмæндæр бар ис æмæ йын уа хисӕрмагонд исбон, хицау ын уа, пайда 

дзы кæна, куыд иунæгæй, афтæ æндæр гоймæгтимæ иумӕ дæр. 

2. Алкæмæндæр бар ис сæрибарæй пайда кæна йе ‘взыгъддзинӕдтӕ æмæ йæ 

мулкæй амалиуæгад æмæ закъон йӕ ныхмӕ кӕмӕн нӕу, æндæр ахӕм 

архайды сӕраппонд. 

3. Никӕй исбонӕн ис айсыны бар, кӕд тæрхондоны фӕндон рахастмӕ гӕсгӕ, 

науӕд. 

4. Бындар уӕвыны бар фидар цӕуы закъонмæ гæсгæ.  

 

23 уац 

Республикӕ Хуссар Ирыстоны æмбæстæгтæн ис ӕвзарын æмæ æвзæрст 

ӕрцӕуыны, рефрендумы хайад исныны бар. 

Ӕвзарын ӕмӕ ӕвзӕрст ӕрцӕуыны бар нӕй, тӕрхондон ӕнӕбархъомыл кӕй 

банымадта, афтӕ ма йӕ тыхы бацӕуӕг тӕрхондоны фӕндонмӕ гӕсгӕ сӕ 

сӕрибардзинад ист кӕмӕн ӕрцыд, уыцы ӕмбӕстӕгтӕн  

24 уац 

1. Закъонмæ гæсгæ Республикӕ Хуссар Ирыстоны территорийыл уӕвӕг 

адӕмӕн ис сæрибарæй йæ территорийыл иу ранӕй иннӕ ранмӕ цӕуын æмæ 

сæрибарæй цæрæнбынат æвзарын бар, закъоны сӕрмагондӕй дзырд цы 

уавӕртыл цӕуы, уыцы уавӕртӕй дарддӕр.  

2. Алкæмæндæр ис Республикӕ Хуссар Ирыстоны территорийы арæнтæй 

ӕттӕмӕ ацӕуыны бар.  

3. Республикӕ Хуссар Ирыстоны æмбæстæгтæн ис ӕнӕкъуылымпыйӕ 

Республикæ Хуссар Ирыстонмæ ӕрбаздӕхыны бар. 

 

25 уац  

1. Алкæмæндæр ис йе ‘нæниздзинад хъахъхъæнын æмæ профессионалон 

медицинон æххуыс райсыны бар. Ӕмбæстæгтæн ӕнæниздзинад 

хъахъхъæныны паддзахадон уагдæтты медицинон æххуыс у æнæаргъ. 

2.Алкæмæндæр бар ис йӕ алфамбылайы æрдзон фалдзусы æнæнизӕй цӕрын 

æмæ йын уыцы бартӕ фехалгӕйӕ ӕрхӕсгӕ зиан фыст цӕмӕй ӕрцӕуа, уый 

бар.  

3. Адæмы цард æмæ æнæниздзинадæн тасхӕссӕг цаутӕ æмæ уавæртӕ 

бамбæхсӕг бӕрнон адӕймӕгтӕ конд цӕуынц бӕрндзинадмӕ закъонимӕ 

ӕмразыйӕ. 

 

26 уац 

1.Республикӕ Хуссар Ирыстоны алкæцы æмбæстагæн дæр ис социалон 

æххуыс, уыцы нымӕцы кармæ гæсгæ, стӕй куыстхъомдзинад фесафын, 

дарæджы фӕхъуыд æмæ ма закъоны нысангонд æндæр уавæрты фӕдыл 

пенсион ифтонгад райсыны бар. 

2. Паддзахад рӕзын кæны социалон хъахъхъæды системæ, разæнгард кæны 

æхсæнадон социалон æххуыс æмæ хӕрзаудындзинады алыхуызон формæтæ. 

 

27 уац 

1. Алкæмæндæр ис цæрæнуат райсыны бар. Никӕмӕн ис зонгӕ зонын 

цæрæнуатæй фæцух кӕнӕн.  

2. Цæрæнуат у ӕнӕ фӕныхилгӕ. Никæмæн ис цæрæнуатмæ бахизыны бар, чи 

дзы цæры, уыдон ӕвастӕй, ӕрмӕстдӕр закъоны снысангонд уавӕрты кӕнӕ 

тӕрхондоны рахаст фӕндоны бындурыл. 

28 уац 

1. Алкæмæндæр ис ахуырад æмæ йæ райсыны хуыз равзарыны бар. 

2. Алкæмæндæр лӕвӕрд цӕуы скъолайы агъоммæйы, иумæйаг бындурон, 

иумæйаг астæуккаг (æххæст), астæуккаг профссионалон-техникон æмæ 

уæлдæр ахуырад ӕнӕкъуылымпы ӕмӕ лӕварӕй райсыны гаратни 

паддзахадон ахуырадон уагдæтты. 

3. Алкæмæндæр ис конкурсы бындурыл æнæаргъ астæуккаг сæрмагонд æмæ 

уæлдæр профессионалон ахуырад райсыны бар паддзахадон ахуыргæнæн 

уагдæтты. 

4. Бындурон иумæйаг ахуырад у æнæмæнг. Ныййарджытæ, кæнæ уыдон 

бынаты чи ис, уыцы гоймæгтæ ифтонг кæнынц, цӕмӕй сывæллæттӕ райсой 

иумæйаг бындурон ахуырад. 

5. Республикæ Хуссар Ирыстоны уавӕр арӕзт цӕуы ахуырад ӕмӕ 

хæдахуыры алы хуызтæн дӕр. 

 

29 уац 

1. Алкæмæндæр лӕвӕрд цӕуы литературӕ, аивад, техникӕ, зонад æмæ 

сфæлдыстады алы хуызты архайыны сæрибардзинады гаранти. 

2. Ӕмбӕстӕгты интеллектуалон исад, аивадон бынтӕ æмæ культурон 

ӕргъадтæ хъахъхъæд цæуынц закъонмæ гæсгæ. 

3. Республикӕ Хуссар Ирыстон аразы æппæт фадæттæ дӕр йӕ адӕмы национ 

культурæ ӕмӕ аивад райрӕзын кӕнын, бахъахъхъæнын æмæ йӕ парахат 

кæнынæн. 

4. Этникон ӕхсӕнадтæн ис сӕхи иугæндтæ аразыны бар сæ национ-

культурон фæтк æмæ æгъдæуттæ бахъахъхъæнын æмæ сӕ парахат кæныны 

сæраппонд. 

 

30 уац 

1.Республикӕ Хуссар Ирыстоны алы æмбæстагæн дæр ис паддзахадон 

органтæ, æхсæнадон æмæ æндæр организацитӕм фӕндӕттӕ бахæссыны бар 

сæ архайд фæхуыздæр кæныны сӕраппонд, стӕй куысты цухдзинæдтæ 

банысан кæныны бар. 

2. Критикæйы аххосы тыххæй æмбæстæгты фæдыл цы гоймæгтæ зилынц, 

уыдонæй дзуапп домдӕуы закъонмæ гæсгæ. 

 

31 уац 

1. Республикӕ Хуссар Ирыстоны æмбæстæгтæн лӕвӕрд у дзырды, мыхуыры, 

æмбырдты, митингты, уынгты къордтӕй цӕуыны æмæ демонстрациты 

сӕрибардзинады гаранти архайӕг закъондӕттынадимӕ ӕмразыйӕ. 

2. Алы адæймаг дæр ифтонг цӕуы фыстæджытæ ӕрвитын, телефонæй 

дзурын, телеграфон æмæ хъусынгӕнинӕгты æндæр хуызты ӕнӕ раргом 

кӕнынӕй. 

3. Республикæ Хуссар Ирыстоны цензурæйæн бар нæй. 

 

32 уац 

1. Республикӕ Хуссар Ирыстоны æмбæстæгтæн бар ис баиу уой, закъон йӕ 

ныхмӕ кӕмӕн нӕу, ахæм æхсæнадон иугæндтæ æмæ змӕлдтыты сконды. 

2. Нæй искӕмӕ тых бахӕссӕн искӕцы иугонд кæнæ змæлды скондмӕ 

бацӕуыны сӕраппонд. 

 

33 уац 

1.Алкæмæн дæр ис намысы æмæ дин ӕргом кӕныны сæрибардзинады 

гаранти, уыцы нымӕцы, закъонимӕ ӕмразыйӕ архайгӕйӕ, цыфæнды дин 

ӕргом кӕнын, науӕд та никӕцы дин ӕргом кӕныны бар дӕр. 

2.Чырыстон дин æмæ фыдæлтæй баззайгæ ирон уырнындзинæдтæ сты ирон 

адæмы национ хиӕмбарынады бындуртæй иу. 

 

34 уац 

1.Бинонтæ, мад уӕвынад, фыд уӕвынад, сабидуг, зӕрыбон Республикӕ 

Хуссар Ирыстоны хъахъхъæд цæуынц паддзахады ‘рдыгӕй. 

2. Сывæллæттыл аудын, хъомылад сын дӕттын, уыдон дарын ныййарджытӕн 

ӕмхуызон у сӕ хæс æмæ бар дæр. 

3. Æххæсткар куыстхъом цот сæ хъус хъуамæ дарой сæ ныййарджытæм. 

 

35 уац 

1. Алкæцы гоймагӕн дæр ис ӕнӕ фӕныхилӕны гаранти. Йæ кад æмæ йын йæ 

намыс хъахъхъæны закъон. 

2. Ӕнæ прокуроры санкцийæ кæнæ æнæ тæрхондоны рахӕсгӕ фӕндонӕй 

искӕй нӕй æрцахсын кæнæ йӕ ахæсты дарыны бар. 

3. Нӕй искӕмӕн тыхми кæнӕн, хъизæмарæй марӕн, ӕнауӕрдон, æгъатыр 

кæнæ йӕ намыс ныллӕггӕнӕг ахаст ӕм ӕвдисӕн кӕнӕ йӕ ӕфхӕрӕн, 

медицинон, зонадон кæнæ йыл æндæр фæлварӕнтӕ уадзӕн уый ӕнӕ 

барвæндон разыдзинадӕй. 

 

36 уац 

1.Алкæмæндæр бар ис йæ хисæрмагонд намыс æмæ  йӕ хорз ном 

бахъахъхъӕныны бар йӕ хисӕрмагонд ӕмӕ бинонты цардмӕ ныхилджытӕй. 

2. Бар нæй æнæзакъонӕй адæймаджы хисæрмагонд æмæ бинонты царды 

цаутæ æмбырд кæнын, химӕ дарын ӕмӕ сӕ парахат кæнын. 

 

37 уац 

1.Республикӕ Хуссар Ирыстоны лӕвӕрд цӕуы гаранти, адæймаг æмæ 

æмбæстаджы бартæ æмæ сæрибардзинад тæрхондон кӕй хъахъхъæны, уый 

фӕдыл. 

2.Паддзахадон хицауиуӕгады органтӕ, бынæттон хæдразамынады органтӕ, 

æхсæнадон иугæндтæ æмæ бӕрнон адӕймӕгты уынаффæтӕ æмæ архайдтыты 

(кæнæ ӕнӕ архайды) фӕдыл хъаст бадӕттӕн ис тӕрхондонмӕ. 

 

38 уац 

1. Фыдракӕнд саразыны азым ӕвӕрд кӕуыл цӕуы, алкæцы ахӕм адӕймаг 

дӕр нымад цæуы æнæаххосыл, цалынмæ йæ азым не сбæрæг закъоны 

нысангонд фӕткыл ӕмӕ не сбӕлвырд уа йӕ тыхы бацӕуӕг тӕрхондоны 

уынаффӕйӕ, уӕдмӕ.  

2.Азымджын уӕвӕг хӕсджын нӕу, цӕмӕй йе ‘нӕазымдзинад хъахъхъӕна. 

3. Уыцыиу фыдракæнды тыххæй дыккаг хатт никæуыл ис стæрхон кæнӕн. 

4. Бæрндзинад цы закъон нысан кæнæ уæззаудæр кæны, уымæн ивгъуыды 

тых нæй. 

 

39 уац 

Алкæцы урӕд ӕрцӕуӕг, ахæстоны конд чи ӕрцыд кæнæ фыдракæнды азым 

ӕвӕрд кӕуыл цӕуы, уымӕн бар ис спайда кæна адвокаты (сæрылхæцæг) 

æххуысæй, куы йӕ æрурæдтой, æрцахстой, кæнæ йыл азым сӕвӕрдтой, уыцы 

уысмӕй райдайгӕйӕ.  

 

40 уац 

Алкӕмӕндӕр бар ис, цӕмӕй йын паддзахад бафида, паддзахадон 

хицауиуӕгады органтӕ ӕмӕ разамынадтӕ кӕнӕ сӕ бӕрнон кусджытӕ йын 

сӕ ӕнӕзакъонон архайдтытӕй (кӕнӕ ӕнархайдӕй) цы зиан ракодтой, уый. 

 

41 уац 

1.Бартӕ ӕмӕ сӕрибардзинад ӕххӕст кӕнын у ӕмбӕстагӕн йӕ хӕстӕ ӕххӕст 

кӕнынӕй ӕнӕ фӕхицӕнгӕнгӕ. 

2.Закъоны ӕнӕ зонын нӕ сӕрибар кӕны йӕ не ‘ххӕст кӕныны тыххӕй 

бӕрндзинадӕй. 

 

42 уац 

1. Фыдыбӕстӕйы хъахъхъӕнын - Республикӕ Хуссар Ирыстоны алкӕцы 

ӕмбӕстагӕн дӕр йӕ уаз хӕс. Фыдыбӕстӕйыл гадзрахатӕй рацӕуын - адӕмы 

раз иууыл уӕззаудӕр фыдракӕнд. 

2. Республикӕ Хуссар Ирыстоны ӕмбӕстаг хӕсджын у хъахъхъӕна 

паддзахады интерестӕ, ахъаз кӕна йӕ бӕстӕйы ӕдасхъомдзинад фидар 

кӕнынӕн. 

 

43 уац 

Республикӕ Хуссар Ирыстоны ӕмбӕстагӕн йе ‘мбӕстагон хӕс у, цӕмӕй 

закъонимӕ ӕмразыйӕ хайад иса рӕсттӕрхон ӕххӕст кӕныны хъуыддаджы 

адӕмон кӕнӕ ардбахӕрдон тӕрхонгӕнӕджы хуызы.  

  

44 уац 

Алкӕй хӕс дӕр у ауда ӕрдзыл, хъахъхъӕна йын йӕ хъӕздыгдзинӕдтӕ, 

архайа йӕ историон, национ ӕмӕ культурон бынтӕ бахъахъхъӕныныл. 

 

45 уац 

Алчидӕр хӕсджын у, цӕмӕй фида закъонмӕ гӕсгӕ фидаргонд хъалонтӕ 

ӕмӕ фиддонтӕ. 

 

46 уац 

1.Ацы Конституцийы фидаргонд бартӕ ӕмӕ сӕрибардзинӕдтӕ 

ӕнӕфӕхъаугӕ не сты ӕмӕ сӕ ӕмбарын нӕ хъӕуы афтӕ, цыма адӕймаг ӕмӕ 

ӕмбӕстаджы ӕндӕр ӕппӕтнымад бартӕ ӕмӕ сӕрибардзинӕдтӕ сты 

ӕнӕхынцинаг. 

2. Цыфӕнды бартӕ ӕмӕ сӕрибардзинадӕй дӕр нӕй пайда кӕныны бар 

конституцион арӕзт тыхӕй фӕфӕлдахын, тыхми ӕмӕ хӕст пропагандӕ 

кӕныны нысанӕн.  

3. Уӕлвӕткон уавӕрты ӕмбӕстӕгты ӕдасдзинад сифтонг кӕнын ӕмӕ 

конституцион арӕзт бахъахъхъӕныны нысанӕн закъонмӕ гӕсгӕ ис 

ӕрфидаргӕнӕн бартӕ ӕмӕ сӕрибардзинады хицӕн фӕлгӕттӕ, сӕ арӕнтӕ 

ӕмӕ сын се ‘мгъуыды фӕуд бацамонгӕйӕ.  

 

III хай. РЕСПУБЛИКӔ ХУССАР ИРЫСТОНЫ ПРЕЗИДЕНТ. 

 

47 уац 

1.Республикӕ Хуссар Ирыстоны Президент у паддзахады сӕргълӕууӕг ӕмӕ 

ӕххӕстгӕнӕг хицауады сӕргълӕууӕг. 

2. Республикӕ Хуссар Ирыстоны Президент у Республикӕ Хуссар Ирыстоны 

Конституцийы, адӕймаг ӕмӕ ӕмбӕстаджы бартӕ ӕмӕ сӕрибардзинады 

гарант. Республикӕ Хуссар Ирыстоны Конституцийы ӕрӕвӕргӕ фӕткмӕ 

гӕсгӕ уый исы хъӕуӕг мадзӕлттӕ суверенитет, ӕдасдзинад ӕмӕ 

территориалон ӕнӕхъӕндзинад хъахъхъӕныны сӕраппонд, ифтонг кӕны 

паддзахадон хицауиуӕгадимӕ ӕмразы куыст ӕмӕ ӕмархайд. 

3. Республикӕ Хуссар Ирыстоны Президент ӕмӕ Республикӕ Хуссар 

Ирыстоны Конституци ӕмӕ закъӕттӕм гӕсгӕ бӕлвырд цӕуынц паддзахады 

мидӕггагон ӕмӕ ӕддагон политикӕйы здӕхтытӕ. 

4.Республикӕ Хуссар Ирыстоны Президент, куыд паддзахады сӕргълӕууӕг 

афтӕ, у Республикӕ Хуссар Ирыстоны минӕвар куыд бӕстӕйӕн йӕхи 

мидӕг, афтӕ ма ӕхсӕнадӕмон ахастыты дӕр. 

 

48 уац 

1.Республикӕ Хуссар Ирыстоны Президентӕй гӕнӕн ис ӕвзӕрст ӕрцӕуа 35 

азӕй къаддӕр кӕуыл нӕ цӕуы, ахӕм ӕмбӕстаг, кӕцы зоны Республикӕ 

Хуссар Ирыстоны паддзахадон ӕвзӕгтӕ ӕмӕ регистрацийы боны агъоммӕ 

фӕстаг 10 азы дӕргъы ӕдзух цӕры Республикӕ Хуссар Ирыстоны 

территорийыл. 

2.Республикӕ Хуссар Ирыстоны ӕмбӕстӕгтӕ ӕвзарынц Республикӕ Хуссар 

Ирыстоны Президенты фондз азы ӕмгъуыдмӕ. 

3.Уыцыиу гоймагӕн нӕй Республикӕ Хуссар Ирыстоны Президенты бӕрнон 

куыст кӕнӕн фӕдфӕдыл дыууӕ ӕмгъуыдӕй фылдӕр. 

4.Республикӕ Хуссар Ирыстоны Президенты ӕвзӕрстыты фӕтк бӕлвырд 

цӕуы конституцион закъонмӕ гӕсгӕ. 

 

49 уац 

1.Республикӕ Хуссар Ирыстоны Президент йӕ хӕстӕ ӕххӕст кӕнынмӕ 

ӕрӕвналгӕйӕ ӕрхӕссы ардбахӕрд: 

«Ард хӕрын Республикӕ Хуссар Ирыстоны Президенты ӕххӕстбартӕ 

ӕххӕстгӕнгӕйӕ кад кӕнындзынӕн ӕмӕ хъахъхъӕндзынӕн адӕймаг ӕмӕ 

ӕмбӕстаджы бартӕ ӕмӕ сӕрибардзинад, ӕххӕст кӕндзынӕн ӕмӕ 

хъахъхъӕндзынӕн Республикӕ Хуссар Ирыстоны Конституци, 

хъахъхъӕндзынӕн Республикӕ Хуссар Ирыстоны суверенитет ӕмӕ 

хӕдбардзинд, ӕдасдзинад ӕмӕ территориалон ӕнӕхъӕндзинад, ӕнувыдӕй 

лӕггад кӕндзынӕн адӕмӕн».  

2. Республикӕ Хуссар Ирыстоны Президент ард бахӕры цытджын уавӕры 

ӕвзӕрстыты фӕстиуджытӕ официалон ӕгъдауӕй фехъусын кӕнынӕй дӕсӕм 

бон, Республикӕ Хуссар Ирыстоны Парламенты депутаттӕ, Конституцион 

Тӕрхондоны тӕрхонгӕнджыты раз. 

3. Республикӕ Хуссар Ирыстоны Президент йӕ ӕххӕстбартӕ ӕххӕст 

кӕныны рӕстӕджы ӕруромы йӕ уӕнгад политикон партитӕ ӕмӕ ӕхсӕнадон 

иугӕндты. 

4. Республикӕ Хуссар Ирыстоны Президентӕн бар нӕй ӕмӕ уа Республикӕ 

Хуссар Ирыстоны Парламенты депутат, ӕндӕр бӕрнон куыст кӕна 

паддзахадон органтӕ, амалиуӕгадон структурӕты. 

 

50 уац 

Республикӕ Хуссар Ирыстоны Президент: 

1) ӕххӕст кӕны мидӕггон ӕмӕ ӕддагон политикӕйы иумӕйаг разамынад; 

2) разамынад дӕтты ӕххӕстгӕнӕг хицауады хайадты куыстӕн, ис ын 

сӕрдариуӕг кӕныны бар Республикӕ Хуссар Ирыстоны Паддзахады 

рабадтыты; 

3) фидар кӕны Республикӕ Хуссар Ирыстоны ӕххӕстгӕнӕг хицауиуӕгады 

хайадты системӕ ӕмӕ структурӕ; 

4) фидар кӕны Республикӕ Хуссар Ирыстоны Хицауады структурӕ; 

5) снысан кӕны Республикӕ Хуссар Ирыстоны Хицауады Сӕрдары 

Республикӕ Хуссар Ирыстоны Парламенты разыйӕ ӕмӕ йӕ бынатӕй 

сӕрибар кӕны Республикӕ Хуссар Ирыстоны Парламентӕн 

фехъусынгӕнгӕйӕ; 

6) йӕ Барамындӕй снысан кӕны Республикӕ Хуссар Ирыстоны Паддзахады 

Сӕрдары, кӕд ӕмӕ Республикӕ Хуссар Ирыстоны Парламент ӕртӕ хатты 

раздаха Республикӕ Хуссар Ирыстоны Сӕрдары бынатмӕ бавдисгӕ 

кадидатурӕтӕ, уӕд, уымӕй дӕр уыцыиу кандидатурӕйӕн нӕй бавдисӕн 

дыууӕ хаттӕй фылдӕр; 

7) снысан кӕны ӕмӕ ссӕрибар кӕны сӕ бӕрнон куыстытӕй Республикӕ 

Хуссар Ирыстоны Хицауады органтӕ ӕмӕ республикон ӕххӕстгӕнӕг 

хицауады ӕндӕр органты разамонджыты; 

8) снысан кӕны ӕмӕ ссӕрибар кӕны сӕ бӕрнон куыстытӕй Республикӕ 

Хуссар Ирыстоны Президенты Администрацийы къухдариуӕггӕнӕг ӕмӕ йӕ 

хӕдивджыты; 

9) снысан кӕны ӕмӕ ссӕрибар кӕны сӕ бӕрнон куыстӕй административон-

территориалон иуӕгты администрациты разамонджыты ӕмбӕлон хайадты 

разыйӕ; 

10) аразы, реорганизаци ӕмӕ иуварс кӕны Республикӕ Хуссар Ирыстоны 

Президенты Администраци ӕмӕ Республикӕ Хуссар Ирыстоны Хицауады 

Аппарат; 

11) аразы, реорганизаци ӕмӕ иуварс кӕны ӕххӕстгӕнӕг хицауады 

республикон хайадты; 

12) йӕ бар цӕуы йӕхи хъӕппӕрисӕй Республикӕ Хуссар Ирыстоны 

Хицауады аиуварс кӕныны тыххӕй уынаффӕ райсыныл; 

13) снысан кӕны Республикӕ Хуссар Ирыстоны Парламенты ӕвзӕрстытӕ; 

14) йӕ бар цӕуы Республикӕ Хуссар Ирыстоны Парламенты куыст 

ӕруромыныл Республикӕ Хуссар Ирыстоны Конституцийы нысангонд 

уавӕртӕ ӕмӕ фӕтктмӕ гӕсгӕ; 

15) йæ бар цӕуы Республикӕ Хуссар Ирыстоны Парламенты æнæрадон æмæ 

уæлрадон рабадтытӕ æрсидыныл; 

16) снысан кæны референдум конституцион закъоны ӕвӕрд фæткмæ гæсгæ; 

17) къух фыссы закъæттыл æмæ сӕ хӕссы адӕмы рӕгъмӕ; 

18) ис ын закъондæттынадон хъæппæрисы бар; 

19) фӕсиды Республикӕ Хуссар Ирыстоны Парламентмæ æрвылазон 

ныстуанимӕ бæстæйы уавæр, паддзахады мидæггагон æмæ æддагон 

политикæйы сæйраг здæхтыты тыххæй; 

20) уадзы баныхæстæ æмæ фыссы йæ къух æхсæнпаддзахадон æмæ 

æхсæнадæмон бадзырдтæ æмæ Республикӕ Хуссар Ирыстоны 

сразыдзинӕдтыл; 

21) Республикӕ Хуссар Ирыстоны Парламентмӕ бавдисы Республикӕ 

Хуссар Ирыстоны Уӕлдæр Тæрхондоны Сæрдар, Сæрдары хæдивджытæ, 

районты (горæты) æмæ Республикӕ Хуссар Ирыстоны Арбитражон 

Тæрхондоны тæрхондоны тæрхонгæнджытӕ, сæрдӕрттæ, сæрдӕртты 

хæдивджыты кандидатурæтæ, бӕрнон бынӕттӕм сӕ снысан кæныны 

сӕраппонд; Республикӕ Хуссар Ирыстоны Парламентмæ бахæссы 

Республикӕ Хуссар Ирыстоны Уӕлдæр Тæрхондоны Сæрдар, Сæрдары 

хæдивджытæ, тæрхонгæнджыты, Республикӕ Хуссар Ирыстоны районты 

(горæты) тæрхондоны æмæ Арбитражон Тæрхондоны сæрдӕрттæ, 

сæрдӕртты хæдивджытæ æмæ тæрхонгæнджыты бӕрнон бынӕттӕй 

ссӕрибар кӕныны тыххӕй фӕндӕттӕ; 

22) снысан кӕны Республикӕ Хуссар Ирыстоны Конституцион Тӕрхондоны 

дыууӕ тӕрхонгӕнӕджы; Республикӕ Хуссар Ирыстоны Конституцион 

Тӕрхондоны тӕрхонгӕнӕджы нысан кӕны Республикӕ Хуссар Ирыстоны 

Парламенты разыйӕ; 

 

23) Республикӕ Хуссар Ирыстоны Парламентмӕ бавдисы Республикӕ 

Хуссар Ирыстоны Генералон прокуроры кандидатурӕ бӕрнон куыстмӕ йӕ 

снысан кӕнын кӕнӕ йӕ бӕрнон куыстӕй ссӕрибар кӕныны сӕраппонд; 

24) снысан кӕны бӕрнон куыстмӕ Контролон-нымайӕн палатӕйы Сӕрдар 

ӕмӕ йӕ хӕдивджыты Республикӕ Хуссар Ирыстоны Парламенты разыйӕ 

ӕмӕ сӕ сӕ куысты бынӕттӕй ссӕрибар кӕны, Республикӕ Хуссар 

Ирыстоны Парламентӕн фехъусынгӕнгӕйӕ; 

25) Республикӕ Хуссар Ирыстоны Парламентмӕ бавдисы Республикӕ 

Хуссар Ирыстоны Националон банчы Сӕрдары кандидатурӕ бӕрнон 

куыстмӕ йӕ снысан, кӕнӕ йӕ бӕрнон куыстӕй ссӕрибар кӕныны 

сӕраппонд; 

26) Республикӕ Хуссар Ирыстоны Парламентмӕ бавдисы Республикӕ 

Хуссар Ирыстоны Централон Ӕвзарӕн къамисы Сӕрдары кандидатурӕ 

бӕрнон куыстмӕ йӕ снысан кӕныны сӕраппонд; снысан кӕны Республикӕ 

Хуссар Ирыстоны Централон Ӕвзарӕн къамисы уӕнгтӕн се ‘мбисы;  

27) бӕрнон куыстмӕ снысан кӕны ӕмӕ бӕрнон куыстӕй ссӕрибар кӕны 

Республикӕ Хуссар Ирыстоны Президенты ӕххӕстбарджын минӕвӕртты; 

28) ӕруромы кӕнӕ аиуварс кӕны ӕххӕстгӕнӕг хицауады хайадты 

нормативон ӕмӕ ӕндӕр барадон актты архайд, кӕд ӕмӕ уыдон Республикӕ 

Хуссар Ирыстоны Конституци ӕмӕ архайӕг закъодӕттынады ныхмӕ 

лӕууой, уӕд;  

29) снысан кӕны Республикӕ Хуссар Ирыстоны Пенсион фонды Сӕрдары; 

30) аразы ӕдасдзинады Совет ӕмӕ лӕууы йӕ сӕргъы; 

31)  у Сӕйраг уæлкъамандӕгӕнӕг Республикӕ Хуссар Ирыстоны Гарзджын 

Тыхтӕн; 

32) фидар кӕны Республикӕ Хуссар Ирыстоны ӕфсӕддон доктринӕ; 

33) снысан кӕны ӕмӕ сӕрибар кӕны сӕ бӕрнон куыстытӕй ӕфсӕддон 

сӕйраг командӕкӕнынады гоймӕгты; 

34) ӕрӕвӕры ӕфсӕддон кӕнӕ уӕлвӕткон уавӕр ӕмӕ ӕруромы Республикӕ 

Хуссар Ирыстоны территорийыл кӕнӕ хицӕн рӕтты Республикӕ Хуссар 

Ирыстоны закъӕттӕй нысангонд уавӕртӕ ӕмӕ фӕткмӕ гӕсгӕ, ӕвӕстиатӕй 

Республикӕ Хуссар Ирыстоны Парламентӕн фехъусын кӕнгӕйӕ; 

35) фидар кӕны паддзахадон бӕрӕгбонтӕ ӕмӕ сӕ нысангӕнӕн бонтӕ; 

36) хорзӕхджын кӕны паддзахадон хорзӕхтӕй, ратты кады, сӕрмагонд ӕмӕ 

иууыл уӕлдӕр ӕфсӕддон нӕмттӕ; 

37) скъуыддзаг кӕны ӕмбӕстагдзинад ӕмӕ политикон ӕрлидзӕндон 

раттыны фарстытӕ; 

38) ӕххӕст кӕны фыдракӕндтӕ ныххатыр кӕныны хӕс; 

39) фидар кӕны Республикӕ Хуссар Ирыстоны паддзахадон ӕмӕ 

экономикон, социалон, культурон ӕмӕ национ райрӕзты концепцитӕ; 

 ис ын Республикӕ Хуссар Ирыстоны Коституци ӕмӕ закъӕтты нысангонд 

ӕндӕр ӕххӕстбартӕ. 

 

51 уац 

1. Республикӕ Хуссар Ирыстоны Президент фыссы бардзырдтӕ ӕмӕ 

уынаффӕтӕ, кӕцытӕ ӕнӕмӕнг хъӕуы ӕххӕст кӕнын Республикӕ Хуссар 

Ирыстоны ӕнӕхъӕн территорийыл. 

2.  Республикӕ Хуссар Ирыстоны Президенты бардзырдтӕ ӕмӕ уынаффӕтӕ 

ма хъуамӕ лӕууой Республикӕ Хуссар Ирыстоны Коституци ӕмӕ закъӕтты 

ныхмӕ. 

 

52 уац 

1.Республикӕ Хуссар Ирыстоны Президентӕн бар ис йе ‘ххӕстбарты 

фӕлгӕтты уӕвӕг фарстыты фӕдыл сараза координацион советтӕ ӕмӕ 

ӕндӕр уынаффӕйон организацитӕ, сбӕлвырд сын кӕна се сконд, сӕ нысан 

ӕмӕ сӕ хӕслӕвӕрдтӕ. 

 

53 уац 

1. Республикӕ Хуссар Ирыстоны Президент у ӕнӕфӕныхилгӕ, йӕ кад ӕмӕ 

йын йӕ ном хъахъхъӕны коституцион закъон. 

2.Республикӕ Хуссар Ирыстоны Президент ӕмӕ раздӕры Президентты 

бартӕ бӕлвырд цӕуынц коституцион закъоны. 

 

54 уац 

1.Республикӕ Хуссар Ирыстоны Президентæн бар ис Республикӕ Хуссар 

Ирыстоны Парламенты куыст ӕрурома Республикӕ Хуссар Ирыстоны 

конституцион арæзты бындурты ивыны уавӕрты, кӕд Республикӕ Хуссар 

Ирыстоны Конституцион Тæрхондоны æмбæлон хатдзӕгтӕ къухы уой, уӕд. 

2. Республикӕ Хуссар Ирыстоны Парламенты архайд ӕруромыны рæстæджы 

Республикӕ Хуссар Ирыстоны Президент снысан кæны ног æвзæрстыты бон, 

цæмæй Республикӕ Хуссар Ирыстоны ног равзаргæ Парламент райдайа йæ 

æххæстбартæ æххæст кæнын, раздæры æрсидты Республикӕ Хуссар 

Ирыстоны Парламенты архайд ӕруромынӕй 90 бонæй фылдæр куыд нæ 

рацæуа, афтӕ. 

3. Республикӕ Хуссар Ирыстоны Парламентӕн нæй йӕ архайд ӕруромӕн 

уæлрадон кæнæ æфсæддон уавæры архайды рæстæджы, афтæ ма Республикӕ 

Хуссар Ирыстоны Президенты æххæстбарты æмгъуыды фæудмӕ ӕхсӕз 

мӕйы куыд хъӕуа, афтӕ. 

 

55 уац 

1.Республикӕ Хуссар Ирыстоны Президент йæ æххæстбартæ æххæст 

кæнынмæ æрæвналы ард бахæрыны уысмӕй æмæ сӕ ӕххӕстгонд фӕвӕййы 

Республикӕ Хуссар Ирыстоны ног сӕвзӕрст Президент ард куы бахæры, 

уыцы уысм. 

2.Республикӕ Хуссар Ирыстоны Президент ӕмгъуыдӕй раздӕр йӕ 

ӕххӕстбартӕ ӕххӕст кӕнынад ӕруромы ахӕм уавӕрты: 

1) йӕ бӕрнадӕй йӕхи куы аиппӕрд кӕны; 

2) хи курдиатмӕ гӕсгӕ куыстуæгъды куы ацӕуы; 

3) йе ‘нӕниздзинады уавӕры аххосӕй йе ‘ххӕстбартӕ ӕххӕст кӕнынхъом 

кӕй нӕу, уый фидар бӕлвырд куы вӕййы.  

3.Республикӕ Хуссар Ирыстоны Президенты ӕвзӕрстытӕ хъуамӕ уагъд 

ӕрцӕуой, Паддзахады раздӕры къухдариуӕггӕнӕджы ӕххӕстбартӕ ӕххӕст 

кӕнынад ӕруромыны бонӕй 90 бонӕй фылдӕр куыд нӕ рацӕуа, афтӕ.  

4. Кӕд ӕмӕ Республикӕ Хуссар Ирыстоны Президентӕн йӕ ӕххӕстбартӕ 

ӕххӕст кӕныны фадат нӕй, уӕд сӕ рӕстӕгмӕ ӕххӕст кӕны Республикӕ 

Хуссар Ирыстоны Хицауады Сӕрдар, кӕд ӕмӕ ацы нормӕйӕн 

сӕххӕстгӕнӕн нӕй, уӕд та Республикӕ Хуссар Ирыстоны Парламенты 

Сӕрдар. 

5.Республикӕ Хуссар Ирыстоны Президенты хӕстӕ ӕххӕстгӕнӕгӕн нӕй 

Республикӕ Хуссар Ирыстоны Парламенты архайд ӕруромыны тыххӕй 

фарст ӕрӕвӕрын, референдум снысан кӕнын, афтӕ ма Республикӕ Хуссар 

Ирыстоны Конституцимӕ ивындзинӕдтӕ ӕмӕ баххӕстгӕнинӕгты фӕдыл 

уынаффӕтӕ бахӕссыны бар. 

 

IV хай. РЕСПУБЛИКӔ ХУССАР ИРЫСТОНЫ ПАРЛАМЕНТ 

 

56 уац 

1.Республикӕ Хуссар Ирыстоны Парламент у Республикӕ Хуссар Ирыстоны 

иууыл уӕлдӕр минӕварадон ӕххӕстгӕнӕг закъондӕттынадон орган. 

2. Республикӕ Хуссар Ирыстоны Парламенты архайды организаци кӕныны 

фӕтк бӕрӕггонд цӕуы конституцион закъоны. 

 

57 уац 

1.Республикӕ Хуссар Ирыстоны Парламент ӕвзӕрст цӕуы фондз азы 

ӕмгъуыдмӕ 34 депутаты скондӕй, уыдонӕй 17 ӕвзӕрст цӕуынц иумандатон 

ӕвзарӕн зылдтӕй, 17 та – пропорционалон ӕвзарӕн системӕмӕ гӕсгӕ 

иумӕйаг республикон ӕвзарӕн зылдтӕй. 

2. Цухгонд ӕрцыд - 21.01.2004 азы Республикӕ Хуссар Ирыстоны 

Конституцион закъон. 

3.Республикӕ Хуссар Ирыстоны Парламенты депутатты ӕвзӕрстыты фӕтк, 

сӕ статус ӕмӕ ӕххӕстбартӕ фидаргонд цӕуынц конституцион закъӕттӕм 

гӕсгӕ. 

 

58 уац 

1.Республикӕ Хуссар Ирыстоны Парламенты депутатӕй гӕнӕн ис ӕвзӕрст 

ӕрцӕуа, хъӕлӕс дӕттыны бон 21 аз кӕуыл сӕххӕст ӕмӕ фӕстаг 5 азы 

Республикӕ Хуссар Ирыстоны территорийыл ӕдзух чи цард, Республикӕ 

Хуссар Ирыстоны ахӕм ӕмбӕстаг.  

2.Республикӕ Хуссар Ирыстоны Парламенты депутатӕн ӕндӕр 

минӕварадон органты депутат уӕвӕн нӕй. 

3.Депутат кусы Республикӕ Хуссар Ирыстоны Парламенты иугӕндзон 

профессионалон бындурыл æмæ йын нӕй мыздыл ӕндӕр куыст кӕнӕн, 

ахуыргӕнӕджы, зонадон ӕмӕ ӕндӕр сфӕлдыстадон куыстӕй дарддӕр.  

4.Депутатӕн йе ‘ххӕстбартӕ айсӕн ис ис ӕрмӕстдӕр закъонимӕ ӕмразыйӕ. 

 

59 уац 

1.Республикӕ Хуссар Ирыстоны Парламенты депутат у ӕнӕфӕныхилгӕ йӕ 

ӕххӕстбарты ӕнӕхъӕн ӕмгъуыды дӕргъы. Республикӕ Хуссар Ирыстоны 

уымӕн нӕй ӕрурмӕн, ӕрцахсӕн, нӕй йӕм басгарӕрст ауадзӕн, кӕд ӕмӕ 

фыдракӕнды бынаты ахст не ’рцӕуа, уӕд, афтӕ ма йӕ нӕй баджигул кӕнӕн, 

закъоны нысангонд уавӕртӕй дарддӕр. 

2.Депутатӕн йе ‘ххӕстбартӕ айсыны фарст скъуыддзаг кӕны Республикӕ 

Хуссар Ирыстоны Парламент Республикӕ Хуссар Ирыстоны Генералон 

прокуроры ӕрбавдыстмӕ гӕсгӕ. 

 

60 уац 

1. Республикӕ Хуссар Ирыстоны Централон ӕвзарӕн къамис Республикӕ 

Хуссар Ирыстоны Парламенты фыццаг рабадтмӕ ӕрсиды ӕвзӕрстытӕй 15 

бонӕй фылдӕр куыд нӕма рацӕуа, афтӕ. 

2.Республикӕ Хуссар Ирыстоны Парламенты фыццаг рабадт байгом кæны 

иууыл кардзыддӕр депутат æмæ йæ уадзы Республикӕ Хуссар Ирыстоны 

Парламенты Сæрдары равзарыны онг. 

3.Республикӕ Хуссар Ирыстоны Парламенты куысты райдианæй Республикӕ 

Хуссар Ирыстоны раздæры æрсидты Парламенты депутатты æххæстбартæ 

урӕд ӕрцӕуынц. 

 

61 уац 

1.Республикӕ Хуссар Ирыстоны Парламент: 

1) хæссы ивындзинæдтæ æмæ баххæстгӕнинӕгтæ Республикӕ Хуссар 

Ирыстоны Конституцимæ; 

2) исы Республикӕ Хуссар Ирыстоны конституцион закъæттæ, Республикӕ 

Хуссар Ирыстоны закъæттæ æмæ хъус дары куыд æххæст цӕуынц, уымӕ; 

3) ӕвзары æмæ фидар кæны Республикӕ Хуссар Ирыстоны Паддзахадон 

бюджет æмæ бæрæг кæны, куыд ӕххӕст цӕуы, уый; 

4) фидар кæны, аиуварс кӕны республикон хъалонтæ æмæ æндæр æнæмæнг 

фиддонтæ æмæ финансон æмбырдгӕнинӕгтӕ; 

5) хӕссы уынаффæ Республикӕ Хуссар Ирыстоны административон-

территориалон арæзты фӕдыл; 

6) фидар кæны Республикӕ Хуссар Ирыстоны административон-

территориалон иуæгты ’хсæн арæнты ивындзинад; 

7) снысан кӕны Республикӕ Хуссар Ирыстоны Сæйраг Æвзарæн къамис; 

8) снысан кæны Республикӕ Хуссар Ирыстоны Сæйраг Æвзарæн къамисы 

уæнгтæн се ’мбис; 

9) снысан кæны Республикӕ Хуссар Ирыстоны Сæйраг Æвзарæн къамисы 

Сæрдары Республикӕ Хуссар Ирыстоны Президенты æрбавдыстмæ гæсгæ; 

10) снысан кæны Республикӕ Хуссар Ирыстоны Прзиденты æвзæрстытæ; 

11) разыдзинад ратты Республикӕ Хуссар Ирыстоны Прзидентæн 

Республикӕ Хуссар Ирыстоны Хицауады Сæрдары снысан кæныны тыххӕй; 

12) Республикӕ Хуссар Ирыстоны Президенты æрбавдыстмæ гæсгæ снысан 

кæны æмæ ссæрибар кæны йӕ бӕрнон куыстӕй Республикӕ Хуссар 

Ирыстоны Сæйраг Прокуроры; 

13) Республикӕ Хуссар Ирыстоны Президенты æрбавдыстмæ гæсгæ снысан 

кæны æмæ ссæрибар кæны йӕ бӕрнон куыстӕй Республикӕ Хуссар 

Ирыстоны Национ банчы Сæрдары; 

14) Республикӕ Хуссар Ирыстоны Президенты æрбавдыстмæ гæсгæ снысан 

кæны æмæ ссæрибар кæны йӕ бӕрнон куыстӕй Республикӕ Хуссар 

Ирыстоны Сæрдары, Сæрдары хæдивджыты, Республикӕ Хуссар Ирыстоны 

УӕлдæрТæрхондоны тæрхонгæнджыты, сæрдӕртты, сæрдӕртты 

хæдивджыты, Республикӕ Хуссар Ирыстоны районты (сахарты) тæрхондоны 

æмæ Арбитражон Тæрхондоны тæрхонгæнджыты; 

15) разыдзинад дӕтты Республикӕ Хуссар Ирыстоны Прзидентæн 

Республикӕ Хуссар Ирыстоны Контролон-нымайæн палатæйы Сæрдары 

снысан кæныны тыххӕй; 

16) Республикӕ Хуссар Ирыстоны Президенты раз æрæвæры Республикӕ 

Хуссар Ирыстоны Хицауадыл æууæнчы фарст; 

17) æркæсы æмæ фидар кæны экономикон, социалон æмæ культурон 

райрæзты паддзахадон программæтæ, байхъусы сæ сæххæст кæныны фӕдыл 

хыгъдлæвæрдтæм; 

18) æркæсы Республикӕ Хуссар Ирыстоны Президенты барамындтæм 

æфсæддон кæнæ уӕлвӕткон уавӕртæ ӕрӕвӕрыны тыххæй æмæ райсы 

æмбæлон уынаффæтæ; 

19) ратификаци кæны æмæ ӕруромы сӕ архайд Республикӕ Хуссар 

Ирыстоны æхсæнадæмон бадзырдтæн; 

20) разыдзинад дӕтты Республикӕ Хуссар Ирыстоны æндæр паддзахадты 

æфсæддон скондты æрбынат кæнынæн; 

21) снысан кæны хорзæхтæ, кадджын, сæрмагонд æмæ æфсæддон нæмттæ, 

дипломатон нӕмттæ æмæ къласон цинтæ; 

22) расиды амнисти; 

23) аивы, нормативон уаг кӕмӕн ис, бынæттон æххæстгæнæг органты уыцы 

уынаффæтæ, кæд æмæ уыдон Республикӕ Хуссар Ирыстоны закъæттимӕ 

ӕмразы нӕ уой, уӕд;  

24) иппӕрд кӕны Республикӕ Хуссар Ирыстоны Президенты йӕ 

ӕххӕстбартӕ ӕххӕст кӕнынӕй Республикӕ Хуссар Ирыстоны 

Конституцийы снысангонд уавӕртӕ ӕмӕ фӕткыл; 

25) снысан кӕны Республикӕ Хуссар Ирыстоны Конституцион Тӕрхондоны 

дыууӕ тӕрхонгӕнӕджы; 

26) разыдзинад ратты Республикӕ Хуссар Ирыстоны Президентӕн 

Республикӕ Хуссар Ирыстоны Конституцион Тӕрхондоны ӕртыккаг 

тӕрхонгӕнӕджы снысан кӕныны тыххӕй;  

27) ӕххӕст кӕны Республикӕ Хуссар Ирыстоны Конституци ӕмӕ закъоны 

нысангонд ӕндӕр ӕххӕстбартӕ. 

 

62 уац 

 Республикӕ Хуссар Ирыстоны Парламент ӕмӕ йӕ кусӕг органты 

рабадтыты хайад исыны бар ис Республикӕ Хуссар Ирыстоны Президент, 

Республикӕ Хуссар Ирыстоны Хицауады Сӕрдар ӕмӕ Республикӕ Хуссар 

Ирыстоны Хицауады уӕнгтӕн, Республикӕ Хуссар Ирыстоны Конституцион 

Тӕрхондоны, Республикӕ Хуссар Ирыстоны Уӕлдӕр Тӕрхондоны 

сӕрдӕрттӕн, Республикӕ Хуссар Ирыстоны Генералон прокурор, 

Республикӕ Хуссар Ирыстоны паддзахадон ӕдасдзинады Комитеты Сӕрдар, 

Республикӕ Хуссар Ирыстоны Контролон-нымайӕн палатӕйы Сӕрдар, 

Республикӕ Хуссар Ирыстоны Президенты, Республикӕ Хуссар Ирыстоны 

Хицауады ӕххӕстбарджын минӕвӕрттӕ ӕмӕ хуынд гоймӕгтӕн. 

 

63 уац 

Республикӕ Хуссар Ирыстоны Парламент равзарынц сӕхи скондӕй сусӕг 

хъӕлӕс ӕппӕрстӕй Республикӕ Хуссар Ирыстоны Парламенты Сӕрдар ӕмӕ 

йӕ хӕдивджыты, уыдон сӕвзӕрстыл нымад цӕуынц, кӕд ӕмӕ сӕ 

алкӕцыйӕн дӕр хъӕлӕс радтой сӕвзӕрст депутатты иумӕйаг нымӕцӕн сӕ 

фылдӕр хай, уӕд. 

 

64 уац 

Республикӕ Хуссар Ирыстоны Парламенты Сӕрдар ӕмӕ йӕ хӕдивджытӕ 

уадзынц Республикӕ Хуссар Ирыстоны Парламенты рабадтытӕ, сӕ хъус 

дарынц мидфӕткмӕ ӕмӕ ӕххӕст кӕнынц Республикӕ Хуссар Ирыстоны 

Конституци ӕмӕ закъӕтты нысангонд ӕндӕр ӕххӕстбартӕ. 

 

65 уац 

1.Республикӕ Хуссар Ирыстоны Парламент депутатты нымӕцӕй ӕвзары 

комитеттӕ ӕмӕ къамистӕ закъонсфӕлдстадон куыст кӕныны, Республикӕ 

Хуссар Ирыстоны Парламентмӕ ӕркӕсынмӕ хаст чи у, уыцы фарстытӕм 

рагагъоммӕ ӕркӕсын ӕмӕ цӕттӕ кӕныны, афтӕ ма Республикӕ Хуссар 

Ирыстоны закъӕттӕ ӕмӕ ӕндӕр барадон акттӕ куыд ӕххӕст цӕуынц, уымӕ 

цӕстдарыны, парламентон байхъуыстытӕ уадзыны тыххӕй.  

2.Иугӕндзонон комитеттӕ ӕмӕ къамисты сӕрдӕртты равзарынӕн 

кандидатурӕтӕ ӕрбавдисы Республикӕ Хуссар Ирыстоны Парламенты 

Сӕрдар. 

3.Республикӕ Хуссар Ирыстоны Парламентӕн ис рӕстӕгмӕ депутатон 

къамистӕ ӕмӕ ӕндӕр кусӕг органтӕ аразыны бар, Республикӕ Хуссар 

Ирыстоны Конституци ӕмӕ закъӕттӕм гӕсгӕ йӕ бар цы фарстытыл цӕуы, 

уыдон фӕдыл. 

4.Равзӕрсты фӕтк ӕмӕ комитеттӕ ӕмӕ къамисты куыст сбӕрӕг чындӕуы 

закъонмӕ гӕсгӕ. 

 

66 уац 

Республикӕ Хуссар Ирыстоны Парламенты Сæрдар, йæ хæдивджытæ, афтæ 

ма комитеттӕ æмæ къамисты сæрдӕрттæ гæнæн ис æмгъуыдæй раздæр 

сæрибар ӕрцӕуой сæ бӕрнон бынæттæй, кæд æмæ сӕ ныхмӕ ӕвдыст ӕрцыд 

ӕнӕууӕнкдзинад, науӕд та кӕд уыдон ӕрдыгӕй хӕлд ӕрцыдысты 

Республикӕ Хуссар Ирыстоны Конституци æмæ закъæттӕ, уӕд. Республикӕ 

Хуссар Ирыстоны Парламенты уынаффæ хаст цӕуы сусæг 

хъæлæсӕппӕрстæй сӕвзӕрст депутатты иумӕйаг нымӕцы хъӕлӕсты 

фылдӕр хайы фӕрцы. 

 

 67 уац 

1.Республикӕ Хуссар Ирыстоны Парламент аразы Республикӕ Хуссар 

Ирыстоны Парламенты Президиум. 

2.Республикӕ Хуссар Ирыстоны Парламенты Президиум у Республикӕ 

Хуссар Ирыстоны Парламенты дæлхыгъдон орган æмæ йæ æххæстбартæ 

æххæст кæны Республикӕ Хуссар Ирыстоны Конституци æмæ закъæттæм 

гæсгæ. 

3.Республикӕ Хуссар Ирыстоны Парламенты Президиумы скондмæ 

бацӕуынц Республикӕ Хуссар Ирыстоны Парламенты Сæрдары 

хæдивджытæ æмæ йæ ӕдзух архайӕг комитеттæ æмæ къамисты сæрдӕрттæ. 

4. Республикӕ Хуссар Ирыстоны Парламенты Президиумы сæргъы лæууы 

Республикӕ Хуссар Ирыстоны Парламенты Сæрдар. 

 

68 уац 

1.Республикӕ Хуссар Ирыстоны Парламент гæнæн ис ӕмӕ равдиса 

æнæууæнкдзинад Республикӕ Хуссар Ирыстоны Хицауады алы уæнгмӕ дæр 

Республикӕ Хуссар Ирыстоны Парламенты архайгӕ депутатты фылдæр 

нымæцæй. Уæд Республикӕ Хуссар Ирыстоны Президентӕн бар ис ссæрибар 

кæна йӕ бӕрнон куыстӕй Республикӕ Хуссар Ирыстоны Хицауады 

бацамынд уæнджы кæнæ та ма сразы уа Республикӕ Хуссар Ирыстоны 

Парламенты хъуыдыимæ. 

2.Кæд æмæ Республикӕ Хуссар Ирыстоны Парламент дыууæ мæйы 

æмгъуыдмæ дыккаг хатт равдиса æнæууæнкдзинад Республикӕ Хуссар 

Ирыстоны Хицауады уæнгмæ, уӕд Республикӕ Хуссар Ирыстоны Президент 

ратты барамынд Республикӕ Хуссар Ирыстоны Хицауады бацамынд уæнджы 

йӕ бӕрнон куыстӕй ссæрибар кæныны сӕраппонд. 

 

69 уац 

Закъондæттæн хъӕппӕрисы бар хауы Республикӕ Хуссар Ирыстоны 

Президент, Республикӕ Хуссар Ирыстоны Парламенты депутаттӕ, 

Республикӕ Хуссар Ирыстоны Хицауадмӕ, афтæ ма Республикӕ Хуссар 

Ирыстоны Конституцион Тæрхондон, Республикӕ Хуссар Ирыстоны Сæйраг 

Тæрхондон, Республикӕ Хуссар Ирыстоны Генералон прокурор æмæ 

Республикӕ Хуссар Ирыстоны Централон æвзарæн къамисмӕ, сӕ бар цы 

фасртытыл цӕуы, уыдон фӕдыл. 

  

70 уац 

1.Конституцион закъӕттӕ, ивындзинӕдтӕ ӕмӕ уыдонмӕ баххӕстгӕнинӕгтӕ 

нымад цӕуынц райсинагыл, кӕд ӕмӕ сын хъӕлӕс радтой Республикӕ 

Хуссар Ирыстоны Парламенты сӕвзӕрст депутатты иумӕйаг нымӕцы дыууӕ 

ӕртыккаг хайӕ фылдӕр. 

2.Закъӕттӕ, уынаффӕтӕ ӕмӕ ӕндӕр нормативон барадон акттӕ Республикӕ 

Хуссар Ирыстоны Парламент райсы Республикӕ Хуссар Ирыстоны 

Парламенты сӕвзӕрст депутатты иумӕйаг нымӕцы хъӕлӕсты фылдӕр хайӕ. 

71 уац 

1.Республикӕ Хуссар Ирыстоны Парламенты райсгӕ закъон фондз боны 

ӕмгъуыдмӕ ӕрвыст цӕуы Республикӕ Хуссар Ирыстоны Президентмӕ къух 

ыл ӕрфыссынмӕ ӕмӕ йӕ адӕмы рӕгъмӕ рахӕссынмӕ. 

2. Республикӕ Хуссар Ирыстоны Президент дӕс боны ӕмгъуыдмӕ къух 

ӕрфыссы закъоныл ӕмӕ йӕ рахӕссы адӕмы рӕгъмӕ. 

3. Кӕд ӕмӕ Республикӕ Хуссар Ирыстоны Президент закъон ӕрбавдисыны 

бонӕй дӕс боны ӕмгъуыдмӕ уый аиуварс кӕна, уӕд Республикӕ Хуссар 

Ирыстоны Парламент ногӕй ӕркӕсы уыцы закъонмӕ сфидаргонд фӕткмӕ 

гӕсгӕ. 

4. Кӕд ӕмӕ закъонмӕ дыккаг хатт ӕркӕсгӕйӕ уый Республикӕ Хуссар 

Ирыстоны Парламент растыл банымайа раздӕры райсгӕ редакцийы 

Республикӕ Хуссар Ирыстоны Парламенты сӕвзӕрст депутатты иумӕйаг 

нымӕцы дыууӕ ӕртыккаг хайӕ фылдӕрӕй, уӕд ыл Республикӕ Хуссар 

Ирыстоны Президент хъуамӕ къух ӕрфысса ӕмӕ йӕ адӕмы рӕгъмӕ рахӕсса 

фондз боны ӕмгъуыдмӕ.  

 

72 уац 

1. Республикӕ Хуссар Ирыстоны Парламентӕн бар ис ӕрӕвӕра Республикӕ 

Хуссар Ирыстоны Президенты йӕ бӕрнадӕй аиппӕрд кӕныны фарст, кӕд 

ӕмӕ уый паддзахадыл рацыд гадзрахатӕй кӕнӕ сарӕзта ӕндӕр исты 

фыдракӕнд, ӕмӕ кӕд Республикӕ Хуссар Ирыстоны Президенты архайды 

фыдракӕнды ӕууӕлтӕ кӕй ис, уый Республикӕ Хуссар Ирыстоны 

Конституцион Тӕрхондоны хатдзӕгӕй фидаргонд у, ӕмӕ, азым раразмӕ 

кӕнгӕйӕ снысангонд фӕтк хъахъхъӕд кӕй цӕуы, уый та Республикӕ Хуссар 

Ирыстоны Сӕйраг Тӕрхондоны хатдзӕгӕй фидаргонд у, уӕд. 

2. Республикӕ Хуссар Ирыстоны Президенты йӕ бӕрнадӕй ссӕрибар 

кӕныны фарст раразмӕ кӕнынц Республикӕ Хуссар Ирыстоны Парламенты 

сӕвзӕрст депутатты иумӕйаг нымӕцӕн йӕ иу ӕртыккаг хайӕ фылдӕры 

хъӕппӕрисмӕ гӕсгӕ. 

3.Республикӕ Хуссар Ирыстоны Парламентӕн бындур куы уа, уӕд ын ис бар 

Республикӕ Хуссар Ирыстоны Президенты йӕ бӕрнадӕй аиппӕрд кӕна 

Республикӕ Хуссар Ирыстоны Парламенты сӕвзӕрст депутатты иумӕйаг 

нымӕцы ӕртӕ цыппӕрӕм хайӕ фылдӕры хъӕлӕстӕй. 

4. Республикӕ Хуссар Ирыстоны Парламенты уынаффӕ Республикӕ Хуссар 

Ирыстоны Президенты йӕ бӕрнадӕй аиппӕрд кӕныны тыххӕй хъуамӕ 



26 
 

райстӕуа азым ыл сӕвӕрыны бонӕй иу мӕйы ӕмгъуыдмӕ. Кӕд ӕмӕ уыцы 

ӕмгъуыдмӕ уынаффӕ нӕ рахастӕуа, уӕд уыцы азымӕвӕрд нымад у 

иуварсгондыл. 

 

V хай. РЕСПУБЛИКӔ ХУССАР ИРЫСТОНЫ ХИЦАУАД 

 

73 уац 

1.Республикӕ Хуссар Ирыстоны Хицауад у Республикӕ Хуссар Ирыстоны 

ӕххӕстгӕнӕг хицауады иумӕйаг системӕйы уӕлдӕр коллегиалон 

паддзахадон орган. 

2.Республикӕ Хуссар Ирыстоны Хицауад сконд у Республикӕ Хуссар 

Ирыстоны Хицауады уæнгтæй: Республикӕ Хуссар Ирыстоны Хицауады 

Сæрдар, Республикӕ Хуссар Ирыстоны Хицауады Сæрдары Фыццаг 

хæдивæг, Республикӕ Хуссар Ирыстоны Хицауады Сæрдары Хæдивджытæ, 

Республикӕ Хуссар Ирыстоны Министртæ, Республикӕ Хуссар Ирыстоны 

Президенты Администрацийы къухдариуæггæнджытӕй. 

3.Республикӕ Хуссар Ирыстоны Конституци æмæ закъæттæм гæсгæ 

Республикӕ Хуссар Ирыстоны Президент, куыд Республикӕ Хуссар 

Ирыстоны æххæстгæнæг хицауады хистæр, афтӕ бæрæг кæны Республикӕ 

Хуссар Ирыстоны Хицауады архайды сæйраг здæхтытæ æмæ йын организаци 

кӕны йæ куыст. 

4. Цухгонд ӕрцыд - 20.03.2013 азы Республикӕ Хуссар Ирыстоны 

Конституцион закъон. 

5. Цухгонд ӕрцыд - 20.03.2013 азы Республикӕ Хуссар Ирыстоны 

Конституцион закъон. 

6. Цухгонд ӕрцыд - 20.03.2013 азы Республикӕ Хуссар Ирыстоны 

Конституцион закъон. 

7.Республикӕ Хуссар Ирыстоны Хицауады æххæстбартæ, фæтк æмæ куысты 

организаци бæлвырд цæуынц, Конституцион закъон æмæ Республикӕ Хуссар 

Ирыстоны Президенты æмбæлон барамындæй кæй сфидар кæнынц, 

Республикӕ Хуссар Ирыстоны Хицауады уыцы Регламентæй. 

 

74 уац 

Республикӕ Хуссар Ирыстоны Конституци, архайæг закъондæттынад, 

Республикӕ Хуссар Ирыстоны Президенты барамындтæ æмæ æндæр 

нормативон барадон актты бындурыл ӕмӕ сӕ ӕххӕст кӕныны сӕраппонд 

Республикӕ Хуссар Ирыстоны Хицауад рауадзы Республикӕ Хуссар 

Ирыстоны æнæхъæн трриторийыл æнæмæнг æххæст кæнинаг чи у, ахӕм 

уынаффæтæ æмæ барамындтæ. 

 

75 уац 

1.Республикӕ Хуссар Ирыстоны Хицауад йæ æххæстбартæ ӕрӕвӕры 

Республикӕ Хуссар Ирыстоны ног сӕвзаргæ Президенты раз. 

2.Республикӕ Хуссар Ирыстоны Хицауады Сæрдары йӕ бӕрнон куыстӕй 

ссæрибар кæнын нысан кæны Республикӕ Хуссар Ирыстоны æнæхъæн 

Хицауады æххæстбартæн кӕрон скӕнын. 

 

76 уац 

1.Республикӕ Хуссар Ирыстоны Хицауад гæнæн ис фехъусын кӕна 

куыстуæгъды тыххӕй, ӕмӕ йӕ Республикӕ Хуссар Ирыстоны Президент 

райса кæнæ та йæ аиуварс кæна. 

2.Республикӕ Хуссар Ирыстоны Парламент гæнæн ис æрæвæра Республикӕ 

Хуссар Ирыстоны Хицауадыл æнæууæнчы тыххӕй фарста. Республикӕ 

Хуссар Ирыстоны Хицауадыл ӕууӕнчы вотум рахастӕуы Республикӕ 

Хуссар Ирыстоны Парламенты сӕвзӕрст депутатты иумӕйаг нымӕцы 

хъӕлӕсты хуымӕтӕджы фылдӕр хайӕ. Кӕд ӕмӕ Республикӕ Хуссар 

Ирыстоны Парламент ӕнӕууӕнкдзинад равдиса Республикӕ Хуссар 

Ирыстоны Хицауадмӕ, уӕд Республикӕ Хуссар Ирыстоны Президентӕн бар 

ис фехъусын кӕна Республикӕ Хуссар Ирыстоны Хицауады куыстуӕгъды 

тыххӕй кӕнӕ та ма сразы уа Республикӕ Хуссар Ирыстоны Парламенты 

уынаффӕимӕ. Республикӕ Хуссар Ирыстоны Парламент дыууӕ мӕйы 

дӕргъы дыккаг хатт ӕнӕууӕнкдзинад куы равдиса Республикӕ Хуссар 

Ирыстоны Хицауадмӕ, уӕд Республикӕ Хуссар Ирыстоны Президент 

фехъусын кӕны Республикӕ Хуссар Ирыстоны Хицауады куыстуӕгъды 

тыххӕй. 

3. Республикӕ Хуссар Ирыстоны Президент куы банымайа Республикӕ 

Хуссар Ирыстоны Хицауады куыстуӕгъд, уӕд Республикӕ Хуссар 

Ирыстоны Президенты хӕслӕвӕрдмӕ гӕсгӕ Республикӕ Хуссар Ирыстоны 

Хицауад дарддӕр ӕххӕст кӕны йӕ функцитӕ Республикӕ Хуссар Ирыстоны 

ног Хицауад саразыны онг. 

 

VI хай.  

РЕСПУБЛИКӔ ХУССАР ИРЫСТОНЫ ТӔРХОНДОНОН ХИЦАУАД 

77 уац 

1. Расттӕрхон Республикӕ Хуссар Ирыстоны ӕххӕст кӕны ӕрмӕстдӕр 

тӕрхондон. 

2.Тӕрхондонон хицауады тӕрхон ӕххӕст цӕуы конституцион, ӕмбӕстагон, 

административон ӕмӕ уголовон тӕрхонкондады руаджы. 

3.Республикӕ Хуссар Ирыстоны Тӕрхондонон системӕ фидаргонд цӕуы 

Республикӕ Хуссар Ирыстоны Конституци ӕмӕ Конституцион закъоны 

руаджы. 

4. Уӕлвӕткон тӕрхондӕттӕ аразыны бар нӕй. 

 

78 уац 

1.Тӕрхонгӕнджытӕ уӕвыны бар ис 25 азы кӕуыл сӕххӕст, юридикон 

ахуырад кӕмӕ ис ӕмӕ юридикон дӕсныйады хаххыл куысты стаж ӕртӕ 

азӕй фылдӕр кӕмӕн ис, Республикӕ Хуссар Ирыстоны уыцы ӕмбӕстӕгтӕн. 

2.Республикӕ Хуссар Ирыстоны Тӕрхондоны тӕрхонгӕнджыты раз закъон 

гӕнӕн ис ӕрӕвӕра уӕлӕмхас домӕнтӕ. 

 

79 уац 

1.Тӕрхонгӕнджытӕ расттӕрхон ӕххӕстгӕнгӕйӕ сты хӕдбар ӕмӕ сты 

ӕрмӕстдӕр Республикӕ Хуссар Ирыстоны Конституци ӕмӕ закъоны 

дӕлбар. 

2.Тӕрхогӕнӕджы ӕххӕстбартӕ ӕруромӕн кӕнӕ сын айсӕн ис ӕрмӕстдӕр 

закъонӕй сфидаргонд фӕткмӕ гӕсгӕ. 

3. Тӕрхонгӕнджытӕ сты ӕнӕфӕныхилгӕ. Тӕрхонгӕнджытӕн нӕй 

бӕрндзинадмӕ ӕркӕнын, ӕрмӕстдӕр закъонӕй сфидаргонд фӕтк ӕмӕ 

уагӕвӕрдмӕ гӕсгӕ. 

4. Цухгонд ӕрцыд - 29.10.2008 азы Республикӕ Хуссар Ирыстоны 

Конституцион закъон. 

5. Цухгонд ӕрцыд - 29.10.2008 азы Республикӕ Хуссар Ирыстоны 

Конституцион закъон. 

6. Ардбахӕрдон тӕрхондӕтты статус æмæ арæзты фӕтк фидаргонд цӕуынц 

закъонмæ гӕсгӕ. 

7.Цухгонд ӕрцыд - 29.10.2008 азы Республикӕ Хуссар Ирыстоны 

Конституцион закъон. 

 

80 уац 

1. Хъуыддагӕвзӕрст ӕппӕт тӕрхондӕтты дӕр у ӕргом. Ӕхгӕд рабадтыты 

хъуыддагӕвзӕрстӕн уӕвӕн ис ӕрмӕстдӕр закъонӕй сфидаргонд уавӕрты. 

2.Уголовон хъуыддӕгтӕм фӕсаууонмӕ ӕркӕсыны бар нӕй, ӕрмӕстдӕр 

закъоны нысангонд уавӕрты. 

3.Тӕрхонон кондад ӕххӕст цӕуы дыууӕ фарсы ерыс кӕнын ӕмӕ 

ӕмбардзинады бындурыл. 

4.Республикӕ Хуссар Ирыстоны Тӕрхонгӕнджытӕ тӕрхон хӕссынц 

Республикӕ Хуссар Ирыстоны номӕй. 

 

81 уац 

Республикӕ Хуссар Ирыстоны Тӕрхонгӕнӕгӕн нӕй депутат, кӕнӕ кӕцыдӕр 

политикон партийы уӕнг уӕвӕн, нӕй йын ӕндӕр исты архайд кӕныны бар 

ахуыргӕнӕджы, зонадон ӕмӕ ӕндӕр сфӕлдыстадон куыстӕй дарддӕр. 

 

82 уац 

1. Республикӕ Хуссар Ирыстоны Конституциимӕ Республикӕ Хуссар 

Ирыстоны закъӕттӕ ӕмӕ ӕндӕр нормативон барадон актты 

ӕмразыдзинадмӕ Конституцион цӕстдард ӕххӕст кӕны Республикӕ Хуссар 

Ирыстоны Конституцион Тӕрхондон. 

2. Республикӕ Хуссар Ирыстоны Конституцион Тӕрхондоны сконд аразынц 

Республикӕ Хуссар Ирыстоны Президент ӕмӕ Республикӕ Хуссар 

Ирыстоны Парламент, барадон фадыджы дӕсны специалисттӕ чи сты, ахӕм 

фондз тӕрхонгӕнӕгӕй. 

3.Конституцион Тӕрхондоны тӕрхонгӕнджыты ӕххӕстбарты ӕмгъуыд у 

дӕс азы. 

4. Конституцион Тӕрхондоны тӕрхонгӕнӕгӕй сӕвзарыны бар ис 

ӕрмӕстдӕр ӕртын фондз азӕй къаддӕр кӕуыл нӕ цӕуы, ахӕм гоймаджы. 

5.Республикӕ Хуссар Ирыстоны Конституцион Тӕрхондоны организаци 

ӕмӕ архайды фӕтк бӕлвырд кӕны конституцион закъон. 

 

83 уац 

1. Республикӕ Хуссар Ирыстоны Президент, Республикӕ Хуссар Ирыстоны 

Парламент, Республикӕ Хуссар Ирыстоны Хицауад, Республикӕ Хуссар 

Ирыстоны Сæйраг Тæрхондон, Республикӕ Хуссар Ирыстоны Генералон 

прокурор æмæ ма паддзахадон хицауады бынæттон органты бахатыдæй 

Республикӕ Хуссар Ирыстоны Конституцион Тæрхондон скъуыддзаг кæны 

Республикӕ Хуссар Ирыстоны Конституциимæ дӕлдӕр ранымад закъӕтты 

ӕмразыдзинады фӕдыл хъуыддӕгтӕ: 

1) Республикӕ Хуссар Ирыстоны Президент, Республикӕ Хуссар Ирыстоны 

Парламент, Республикӕ Хуссар Ирыстоны Хицауады нормативон акттæ; 

2) йӕ тыхы чи нӕ бацыд, Республикӕ Хуссар Ирыстоны уыцы æхсæнадæмон 

бадзырдтӕ. 

2.Республикӕ Хуссар Ирыстоны Конституцион Тæрхондон: 

1) скъуыддзаг кæны республикон æмæ хицауады бынæттон органты ӕхсӕн 

компетенцийы тыххæй быцæутæ; 

2) дӕтты хатдзӕг Республикӕ Хуссар Ирыстоны Президенты ныхмæ 

раразмӕгонд азым сфидаргонд фæткмӕ гӕсгӕ у, ӕви нӕ, уый фӕдыл; 

3) скъуыддзаг кæны закъоны нысангонд æндæр фарстытæ. 

3. Ӕмбӕстӕгты бартӕ ӕмӕ сӕрибардзинӕдты фехӕлды сӕраппонд хъастыты 

бындурыл ӕмӕ тӕрхондӕтты бафарстмӕ гӕсгӕ Республикӕ Хуссар 

Ирыстоны Конституцион тӕрхондон закъоны нысангонд фӕткыл бӕлвырд 

кӕны, конкретон хъуыддаджы пайдагонд кӕнӕ спайдагӕнинаг кӕмӕй сты, 

уыцы закъон конституцимӕ гӕсгӕ у, ӕви нӕ. 

 4.Республикӕ Хуссар Ирыстоны Конституцион Тæрхондон дӕтты 

æмбарынгӕнинӕгтӕ Республикӕ Хуссар Ирыстоны Конституцийы 

уагæвæрдты фӕдыл. 

5.Ӕнæконституционыл цы нормативон барадон акттæ кæнæ сӕ хицæн 

уагæвæрдтæ банымадӕуыд, уыдон сафынц сæ тых æмæ сты аиуварс кӕнинаг. 

6.Республикӕ Хуссар Ирыстоны Конституцион Тæрхондоны уынаффæтæ 

æмæ хатдзæгтæ æвæстиатæй æмбæлы мыхуыры рауадзын паддзахадон 

хицауады органты официалон мыхуыры фӕрӕзты. Республикӕ Хуссар 

Ирыстоны Конституцион Тæрхондоны уынаффæ у бӕстон, нӕй йыл бахъаст 

кӕнӕн ӕмӕ йӕ тыхы цӕуы йӕ расидыны уысмӕй. 

 

84 уац 

1. Республикӕ Хуссар Ирыстоны Сӕйраг Тӕрхондон у иууыл бӕрзонддӕр 

тӕрхондонон орган ӕмбӕстагон хъуыддӕгтæ, экономикон быцӕутӕ 

скъуыддзаг кӕныны, уголовон, административон ӕмӕ ӕндӕр хъуыддӕгты, 

конституцион закъонмӕ гӕсгӕ сарӕзт дӕлтӕрхонон тӕрхондӕтты 

хъуыддӕгты фӕдыл. Закъонӕй снысангонд процессуалон хуызты ӕххӕст 

кӕны тӕрхондонон цӕстард уыцы тӕрхондӕтты архайдмӕ, афтӕ ма дӕтты 

ӕмбарынгӕнинӕгтӕ тӕрхонон практикӕйы фӕдыл. 

2. Республикӕ Хуссар Ирыстоны Сӕйраг Тӕрхондоны ӕххӕстбартӕ, йӕ 

сырӕзт ӕмӕ архайды фӕтк бӕлвырд цӕуынц Коституцион закъоны. 

85 уац 

Цухгонд ӕрцыд «Республикӕ Хуссар Ирыстоны Конституцимӕ 

ивындзинӕдты ӕмӕ баххӕстгӕнинӕгтӕ бахӕссыны фӕдыл «Республикӕ 

Хуссар Ирыстоны Сӕйраг Тӕрхондоны тыххӕй». Республикӕ Хуссар 

Ирыстоны Конституцион закъонмӕ гӕсгӕ. 

 

86 уац 

Ӕмбӕстӕгтӕ ӕмӕ организацитӕн юридикон ӕххуыс бакӕныны сӕраппонд 

архайы Адвакатон палата. Адвакатон архайды организаци ӕмӕ фӕтк 

бӕлвырд цӕуынц закъонмӕ гӕсгӕ. 

 

VII хай. РЕСПУБЛИКӔ ХУССАР ИРЫСТОНЫ ПРОКУРАТУРӔ 

 

87уац 

1. Республикӕ Хуссар Ирыстоны Прокуратурӕ паддзахады номӕй ӕххӕст 

кӕны сӕйраг цӕстдарӕджы куыст, цӕмӕй закъӕттӕ, Республикӕ Хуссар 

Ирыстоны Президенты барамындтӕ ӕмӕ ӕндӕр нормативон барадон акттӕ 

ӕххӕст цӕуой раст ӕмӕ ӕмхуызонӕй Республикӕ Хуссар Ирыстоны ӕппӕт 

территорийыл.  

2.Республикӕ Хуссар Ирыстоны прокуратурӕйы органтӕ сты иугонд 

централизацигонд системӕ, дӕлдӕр лӕууӕг прокурортӕ Республикӕ Хуссар 

Ирыстоны Генералон прокуроры дӕлбар, афтӕмӕй.  

Прокуратурӕйы органтӕ сӕ ӕххӕстбартӕ ӕххӕст кӕнынц ӕндӕр 

паддзахадон органтӕ ӕмӕ бӕрнон цӕсгӕмттӕй хӕдбарӕй. 

3. Республикӕ Хуссар Ирыстоны Генералон прокуроры снысан кӕны ӕмӕ 

йӕ ссӕрибар кӕнынц йӕ бӕрнадӕй Республикӕ Хуссар Ирыстоны 

Парламент Республикӕ Хуссар Ирыстоны Президенты ӕрбавдыстмӕ гӕсгӕ. 

4. Республикӕ Хуссар Ирыстоны Генералон прокурор снысан кӕны ӕмӕ 

ссӕрибар кӕны ӕндӕр прокурорты, сты йӕ дӕлбар ӕмӕ йӕ дӕлхыгъдон. 

5. Республикӕ Хуссар Ирыстоны Генералон прокуроры ӕххӕстбарты 

ӕмгъуыд у фондз азы. 

6.Республикӕ Хуссар Ирыстоны прокуратурӕйы органты ӕххӕстбартӕ, 

организаци ӕмӕ архайды фӕтк бӕлвырд цӕуынц закъонӕй. 

 

VIII хай. ПАДДЗАХАДОН ХИЦАУАДЫ БЫНӔТТОН ОРГАНТӔ. 

БЫНӔТТОН ХӔДРАЗАМЫНАД 

  

88 уац 

Республикӕ Хуссар Ирыстоны административон-территориалон иуӕгты 

паддзахады хицауиуӕгад ӕххӕст кӕнынц паддзахадон хицауады бынӕттон 

органтӕ, сӕ сырӕзт ӕмӕ сын бартӕ раттыны фӕткы фарстытӕ та бӕлвырд 

цӕуынц закъонмӕ гӕсгӕ. 

 

89 уац 

1. Бынӕттон хӕдразамынад ифтонг кӕны адӕмы бынӕттон нысаниуӕджы 

фарстытӕ хибарӕй скъуыддзаг кӕныны фадатӕй. 

2. Ӕмбӕстӕгтӕ бынӕттон хӕдразамынад ӕххӕст кӕнынц референдум, 

ӕвзӕрстытӕ, ӕмбырдтӕ, къордтӕ ӕмӕ сӕ фӕндон равдисыны ӕндӕр 

комкоммӕ амӕлттӕй ӕвзарӕн ӕмӕ бынӕттон хӕдразамынады ӕндӕр 

органты фӕрцы.  

 

90 уац 

1. Бынӕттон хӕдразамынады органты сырӕзт ӕмӕ сын бартӕ раттыны 

фӕткы фарстытӕ бӕлвырд цӕуынц закъонмӕ гӕсгӕ. 

2.Территоритӕ. (ай оригиналы дӕр афтӕ у Г.Н.) 

 

91 уац 

1.Бынӕттон хӕдразамынады органтӕ хӕдбарӕй разамынад дӕттынц 

муниципалон исадӕн, аразынц ӕмӕ ӕххӕст кӕнынц бынӕттон бюджет, афтӕ 

ма скъуыддзаг кӕнынц бынӕттон нысаниуӕджы ӕндӕр фарстытӕ. 

2. Бынӕттон хӕдразамынады органтӕн гӕнӕн ис ӕмӕ закъонӕй лӕвӕрд уа 

хицӕн паддзахадон ӕххӕстбартӕ, сӕ сӕххӕст кӕныны тыххӕй сын 

материалон ӕмӕ финансон фӕрӕзтӕ ратгӕйӕ. Адӕтгӕ ӕххӕстбарты 

ӕххӕсткӕныны хъуыддаг ис паддзахады дӕлбар. 

3.Республикӕ Хуссар Ирыстоны бынӕттон хӕдразамынады органтӕн 

лӕвӕрд у тӕрхондоны ‘рдыгӕй сӕ бахъахъхъӕныны, паддзахадон хицауады 

органты рахаст фӕндӕттӕ цы уӕлӕмхас хӕрдзтӕ расайдтой, уыдон сын 

бамбӕрзыны бары гаранти.  

 

IX хай. КОНСТИТУЦИОН БАРАСТГӔНИНӔГТӔ ӔМӔ РЕСПУБЛИКӔ 

ХУССАР ИРЫСТОНЫ КОНСТИТУЦИМӔ НОГӔЙ ӔРКӔСЫНЫ ФӔТК 

 

92 уац 

1.Республикӕ Хуссар Ирыстоны Конституцимæ ивындзинæдтæ бахæссыны 

тыххӕй фæндӕттæ гæнæн ис бавдиса Республикӕ Хуссар Ирыстоны 

Президент, Республикӕ Хуссар Ирыстоны Парламенты депутаттӕ, сӕвзӕрст 

депутатты иумӕйаг нымӕцы иу ӕртыккӕгӕм хайӕ къаддӕр куыднӕ уой, 

афтӕ. 

2. Республикӕ Хуссар Ирыстоны Конституцийы ивддзинӕдтӕ æмæ йын йӕ 

уагӕвӕрдтӕм ногӕй ӕркӕсыны фарстӕн нӕй раразмӕ кӕнӕн æфсæддон 

кæнæ уӕлвӕткон уавӕрты рӕстӕджы. 

3.Конституцийы I сӕр «Конституцион арæзты бындуртæ», II сӕр «Адæймаг 

æмæ æмбæстаджы хæстæ, бартӕ ӕмӕ сæрибардзинӕдтӕ» æмæ  IX сӕр 

«Конституцион барастгӕнинӕгтæ æмæ Конституцимæ ногæй æркаст» - ы 

уагӕвӕрдтӕм ивындзинæдтæ бахæссӕн ис æрмæстдæр референдумы 

фӕстиуджытӕм гӕсгӕ. 

 

93 уац 

1. Республикӕ Хуссар Ирыстоны Конституцийы III – VIII сӕртӕм 

барастгӕнинӕгтæн райсӕн ис Республикӕ Хуссар Ирыстоны Парламенты 

сӕвзӕрст депутатты иумæйаг нымæцы хъæлæсты дыууæ æртыккаг хайӕ 

фылдæрӕй. 

2.Республикӕ Хуссар Ирыстоны Конституцимæ барастгӕнинӕгтӕ 

бахӕссыны тыххӕй цы закъон райстӕуы, уый 7 боны ӕмгъуыдмӕ ӕрвыст 

цæуы Республикӕ Хуссар Ирыстоны Президентмæ къух ыл æрфыссынмæ 

æмæ йæ официалон æгъдауæй ныммыхуыр кæнынмæ. 

3., Республикӕ Хуссар Ирыстоны Конституцимæ барастгӕнинӕгтӕ 

бахӕссыны тыххӕй закъон йæ тыхы цы бон бацӕуы, уыцы бонæй 

Республикӕ Хуссар Ирыстоны Президент сӕххӕст кӕны уый, ӕмӕ мæйы 

æмгъуыдмæ официалонӕй мыхуыр ӕрцӕуы Республикӕ Хуссар Ирыстоны 

Конституци ӕппӕт бахӕсгӕ барастгӕнинӕгтимӕ, афтӕ ма амынд ӕрцӕуы 

уыцы барастгӕнинӕгтӕн сӕ тыхы бацӕуыны бон.  

 

КӔРОНБӔТТӔН ӔМӔ ФӔЛДЗӔУӔН УАГӔВӔРДТӔ 

 

1.Республикӕ Хуссар Ирыстоны Конституци йӕ тыхы бацӕуы официалон 

ӕгъдауӕй йӕ ныммыхуыр кӕныны бонӕй ӕппӕтадӕмон хъӕлӕсдӕттыны 

фӕстиуджытӕм гӕсгӕ. 

Ӕппӕтадӕмон хъӕлӕсдӕттыны бон нымайынц Республикӕ Хуссар 

Ирыстоны Конституци райсыны боныл. 

Уыцыиу рӕстӕджы йӕ архайд фӕвӕййы 2 ноябры 1993 азы райсгӕ 

Республикӕ Хуссар Ирыстоны Коституцийӕн (Сӕйраг Закъонӕн) дарддӕры 

ивындзинӕдтӕ ӕмӕ баххӕстгӕнинӕгтимӕ. 

2. Ацы Конституци йӕ тыхы бацӕуыны бонмӕ архайӕг закъӕттӕ ӕмӕ 

ӕндӕр нормативон барадон акттӕй пайдагонд цӕуы, йӕ ныхмӕ кӕм нӕ 

лӕууынц, уыцы хайы ӕмӕ дыууӕ азы ӕмгъуыдмӕ хъуамӕ конд ӕрцӕуой 

уыимӕ ӕмразыдзинадмӕ. 

3. Конституцион закъӕттӕ хъуамӕ ист ӕрцӕуой ацы Конституци йӕ тыхы 

бацӕуыны бонӕй иу азы ӕмгъуыдмӕ. Конституцийы бацамынд ӕндӕр 

закъӕттӕ хъуамӕ ист ӕрцӕуой Парламенты снысангонд ӕмгъуыд ӕмӕ 

уагыл, фӕлӕ Коснтитуци йӕ тыхы бӕцӕуынӕй дыууӕ азы ӕмгъуыдӕй 

фӕстӕдӕр нӕ. 

4.Республикӕ Хуссар Ирыстоны Президент ӕмӕ Республикӕ Хуссар 

Ирыстоны Парламент, Республикӕ Хуссар Ирыстоны Конституци йӕ тыхы 

бацӕуыны бонӕй, ӕххӕст кӕнынц сӕ ӕххӕстбартӕ цы ӕмгъуыдмӕ сӕ 

равзӕрстой, уый фӕудмӕ. 

5.Республикӕ Хуссар Ирыстоны Хицауад, ацы Конституци йӕ тыхы 

бацӕуыны бонӕй, йӕхимӕ райсы Республикӕ Хуссар Ирыстоны 

Конституцийӕ снысангонд бартӕ, хӕстӕ ӕмӕ бӕрндзинад. 

6.Республикӕ Хуссар Ирыстоны Тӕрхондӕттӕ ӕххӕст кӕнынц сӕ 

расттӕрхон ацы Конституцийы снысангонд ӕххӕстбартӕм гӕсгӕ. 

7. Цухгонд ӕрцыд - Республикӕ Хуссар Ирыстоны Конституцион закъон, 

07.05.2014 N 135. 

8. уацтæ 89-91 сӕ тыхы бацӕуынц 15 марты 2014 азы.  

 


